
Cumais na scoláirí a fhorbairt chun teicnící ollbholscaireachta a aithint: 

Slógaí Nuremberg 
 
Agus an cás-staidéar, The Nuremberg Rallies, á iniúchadh tá scoláirí ag féachaint ar 
shraith eipeasóidí, a tharlaíonn go bliantúil, a bhfuil go leor gnéithe coitianta eatarthu, ach 
a léiríonn forbairt agus éagsúlacht le himeacht ama. Tá coincheapa cosúil le 
bolscaireacht agus 'cultas pearsan' ina scéal mór agus ní mór scoláirí a chur ar an eolas 
faoi na straitéisí agus na teicneolaíochtaí atá taobh thiar de na teicnící bolscaireachta a 
úsáidtear. Agus na coincheapa seo á n-iniúchadh againn leis na scoláirí, bíonn deis 
iontach againn a gcumas smaoineamh go criticiúil a fhorbairt, ar cheann de chuspóirí 
luaite an tsiollabais é, agus aidhm atá ag éirí níos coitianta in oideachas na sraithe 
sinsearaí. 
 
Ag seisiúin inseirbhíse staire roimhe seo, áitíodh gurb iad seo roinnt de na bealaí is fearr 
inar féidir smaointeoireacht chriticiúil na scoláirí a spreagadh:  
 

 úsáid a bhaint as an gcur chuige ar bhonn fiosraithe   
 úsáid a bhaint as cleachtaí 'scileanna criticiúil' lena mbaineann plé grúpa agus 

teacht ar bhreithiúnas  
 
Tarraingítear as an dá chur chuige san iniúchadh seo a leanas ar an gcás-staidéar.   
  

An cur chuige ar bhonn fiosraithe. 
 
Is é atá i gceist leis an gcur chuige ar bhonn fiosraithe sraith ceachtanna a eagrú maidir 
le ceist fiosrúcháin ar a mbíonn na gníomhaíochtaí teagaisc agus foghlama dírithe. Tá sé 
mar aidhm aige fócas soiléir a thabhairt do shraith ceachtanna, soiléiriú a thabhairt do 
gach duine a bhíonn i gceist cad iad na cuspóirí foghlama atá ann agus a chinntiú go 
bhfuil tuiscint níos fearr ag na scoláirí ar an tsraith ceachtanna.   
Ina leabhar, The Twentieth Century World (The Historical Association, 1997), tugann 
Christine Counsell cuntas ar an réasúnaíocht taobh thiar den chur chuige. Seo a leanas 
sliocht a ndearnadh eagarthóireacht air:  
 
Trí shraith d'fhiosruithe stairiúla suimiúla a roghnú, tugtar fócas soiléir d’aon scéim oibre. 
Tá roinnt buntáistí ag baint leis an gcur chuige seo   
 

i. Coisceann sé sracfhéachaint a thabhairt ar an ábhar agus treoraíonn sé scoláirí 
go leibhéil níos doimhne tuiscint stairiúil.   

ii. Tugann sé deis do scoláirí páirt a ghlacadh i bhfíordhíospóireacht stairiúil. Is 
iondúil go dtosaíonn staraithe le ceist.   

iii. Spreagann sé scoláirí trí fhócas soiléir a thabhairt dá gcuid oibre. Is bealach 
cumhachtach é chun 'soiléireacht a roinnt le foghlaimeoirí'  na príomhcheisteanna 
a aithint. Ar an gcaoi sin, bíonn múinteoirí ag athdhearbhú gurb é an 

príomhphointe le sraith ceachtanna nó gníomhaíochtaí dul i dtreo iarracht éigin an 
cheist a fhreagairt. Déanfaidh roinnt múinteoirí a úsáideann an cur chuige seo 
tagairt do cheist dá leithéid i ngach ceacht. Cuirtear i gcuimhne do scoláirí go 
seasta cad é a bhíonn siad ag iarraidh a dhéanamh agus cén fáth.   

iv. Cuireann príomhcheisteanna cruth agus teorainn le hinneachar a bheadh, 
seachas sin, fairsing go maith.   

v. Spreagann sé scoláirí torthaí níos substaintiúla agus níos suntasaí a chruthú ag 
deireadh mír oibre. (lgh.30-31)  

 
Do chuid oibre ar an gcás-staidéar a nascadh leis an Straitéis Náisiúnta 
Litearthachta   
 
Tagann an sliocht seo a leanas ó Litearthacht agus Uimhearthacht don Fhoghlaim agus 
don Saol: An Straitéis Náisiúnta chun Litearthacht agus Uimhearthacht a Fheabhsú i 
measc Leanaí agus Daoine Óga   
(An Roinn Oideachais agus Scileanna, 2011, lch.8)  
 

Traditionally we have thought about literacy as the skills of reading and 
writing; but today our understanding of literacy encompasses much more 
than that. Literacy includes the capacity to read, understand and 
critically appreciate various forms of communication including 
spoken language, printed text, broadcast media, and digital media. 
Throughout this document, when we refer to “literacy” we mean this 
broader understanding of the skill, including speaking and listening, as 
well as communication using not only traditional writing and print but also 
digital media. 

Dearadh na gníomhaíochtaí scoláirí atá leagtha amach san acmhainn seo chun feabhas 
a chur ar "chumas an scoláire cineálacha éagsúla cumarsáide a léamh, a thuiscint agus a 
mheas go criticiúil, lena n-áirítear teanga labhartha, téacs clóite, na meáin chraolta, agus 
na meáin dhigiteacha."    
  
  
De réir mar a thagann an straitéis litearthachta chun solais, gné lárnach i bhforbairt na 
litearthachta is ea scileanna éisteachta, cainte, léitheoireachta agus scríbhneoireachta an 
scoláire a chur chun cinn, chomh maith lena gcumas íomhánna amhairc agus ábhar 
craolta eile a mheas go criticiúil. Seo a leanas cuid de na bealaí inar féidir ábhar ón 
leabhrán seo a úsáid chun an cuspóir sin a bhaint amach:  
 

 Tríd an mbileog oibre ar ghearrthóg an scannáin spreagtar na scoláirí féachaint 
agus éisteacht go cúramach, agus áirítear leis ceisteanna a dearadh chun a 
gcumas smaoineamh go criticiúil a fhorbairt.   

  



 

7 

 

 

www.oide.ie 

 Tá sé mar aidhm ag na ceisteanna/pointí plé a leanann na foinsí a bheith mar 
bhunús do phlé fiúntach i measc na scoláirí agus don idirghníomhaíocht 
oideachasúil idir an múinteoir agus an scoláire. Chomh maith le litearthacht a chur 
chun cinn, is príomhghné de na straitéisí go léir é an comhrá teagaisc agus 
foghlama a bhaineann leis an gcineál seo idirghníomhaíochta  le measúnú chun 
foghlama a chur chun cinn sa seomra ranga.   

  
 Dearadh an cur chuige ar bhonn fiosraithe a léirítear san acmhainn seo chun na 

torthaí foghlama a choinneáil chun tosaigh i gcónaí in intinn an scoláire. Tá sé sin 
tábhachtach i ngach straitéis chun litearthacht a fheabhsú agus is príomhghné é 
de straitéisí don mheasúnú chun foghlama.   

  
 Is é atá sa chleachtadh scileanna criticiúla cineál de chleachtadh sórtála cártaí a 

chabhraíonn le scileanna éisteachta agus scileanna labhartha na scoláirí a 
fhorbairt, chomh maith lena gcumas smaoineamh go criticiúil.   

  
 Is rud bunúsach d'fhoghlaim an scoláire go ndéanfaí an fhoghlaim a dhaingniú trí 

thascanna scríofa a dearadh go cúramach. Tá gníomhaíocht do scoláirí ag 
deireadh an chuir chuige fiosrúcháin a léirítear anseo: "Do chonclúidí ar an 
bhfiosrú". Chomh maith leis sin, is féidir roinnt de na "Ceisteanna agus na pointí 
plé" atá leagtha síos do gach céim den fhiosrúchán a úsáid mar bhunús don tasc 
scríofa de réir mar a mheasann an múinteoir is cuí.   
  

 
Do chuid oibre ar an gcás-staidéar a nascadh leis an Straitéis Náisiúnta 

Uimhearthachta  
 

Tagann an sliocht seo a leanas ó Litearthacht agus Uimhearthacht don Fhoghlaim agus 
don Saol: An Straitéis Náisiúnta chun Litearthacht agus Uimhearthacht a Fheabhsú i 
measc Leanaí agus Daoine Óga (An Roinn Oideachais agus Scileanna. 2011, p.8) 
 

Numeracy is not limited to the ability to use numbers, to add, subtract, multiply and 
divide. Numeracy encompasses the ability to use mathematical understanding 
and skills to solve problems and meet the demands of day-to-day living in 
complex social settings. To have this ability, a young person needs to be able to 
think and communicate quantitatively, to make sense of data, to have a spatial 
awareness, to understand patterns and sequences, and to recognise situations 
where mathematical reasoning can be applied to solve problems. 

D'fhéadfaí cuid de na hacmhainní a chuirtear ar fáil agus na gníomhaíochtaí atá leagtha 
síos sa leabhrán seo a úsáid chun a chur ar chumas daoine óga "smaoineamh agus 
cumarsáid a dhéanamh ar bhonn cainníochtúil, ciall a bhaint as sonraí, feasacht spásúil a 
bheith acu, patrúin agus seichimh a thuiscint, agus cásanna a aithint inar féidir 
réasúnaíocht mhatamaiticiúil a chur i bhfeidhm chun fadhbanna a réiteach." 

Mar shampla: 
 

 Is féidir le ceisteanna ar mhinicíocht agus ar fhad Shlógaí Nuremberg cabhrú le 
scoláirí "smaoineamh agus cumarsáid a dhéanamh ar bhonn cainníochtúil ". 
 

 Chabhródh ceisteanna faoi líon na ndaoine a bhí i láthair ag slógaí, cé acu a 
d'athraigh siad sin ó bhliain go bliain agus an tábhacht a bheadh ag na 
héagsúlachtaí sin, chabhródh siad le scoláirí "ciall a bhaint as sonraí". 

 Is féidir le ceisteanna ar na híomhánna grianghrafadóireachta agus na gearrthóga 
scannáin ar líne cabhrú le scoláirí "feasacht spásúil a bheith acu" maidir le scála 
Shlógaí Nuremberg agus na tailte inar reáchtáladh iad. 
 

 Is féidir le ceisteanna ar théamaí a tháinig aníos arís agus arís ag na slógaí agus 
an bealach a gcuirtear béim ar cháilíochtaí éagsúla ag slógaí aonair cabhrú le 
scoláirí "patrúin agus seichimh a thuiscint". 

 
 Tagraíonn Hamilton T. Burden do "shárbhua dorcha eagrúcháin" na Naitsithe. 

(Féach Foinse Thánaisteach 1, lch. 22.) Is féidir le ceisteanna ar shonraí mar sin i 
bhFoinse Thánaisteach 1 agus Foinse 1 (lch. 23) cabhrú le scoláirí "cásanna a 
aithint inar féidir réasúnaíocht mhatamaiticiúil a úsáid chun fadhbanna a réiteach" 
m.sh. an fhadhb faoin gcaoi a gcoinníonn deachtóireacht ollsmachtach smacht ar 
a cuid saoránach. 

Slógaí Nuremberg: forléargas comhthéacsúil ar an gcás-staidéar 

 
Cé go raibh slógaí níos luaithe den Pháirtí Naitsíoch i Nuremberg (in 1923, 1926, 1927 
agus 1929), is iad na slógaí a tionóladh sa chathair idir 1933 agus 1938 tar éis do Hitler 
teacht i gcumhacht a léirigh do na Gearmánaigh agus don domhan conas a d'fhéadfaí 
ollchruinnithe le seónna ollmhóra agus taispeántais láidreachta a úsáid chun tuairimí 
agus mothúcháin na milliún Gearmánach a mhúnlú 
 
Agus Nuremberg á roghnú mar ionad slógaí an Pháirtí Naitsíoch, theastaigh ó Hitler agus 
a chomhghleacaithe béim a chur ar leanúnachas stair na Gearmáine. Bhí Nuremberg ina 
bhaile mór meánaoiseach, ag acomhal roinnt bealaí trádála suntasacha. Ba é freisin áit 
bhreithe an ealaíontóra mhóir Renaissance Albrecht Dürer, agus croílár traidisiún láidir 
filíocht agus amhránaíocht mhóréilimh ar a dtugtar Meistersänger (mastersingers). Dá 
bhrí sin, i dtaca le Hitler agus le ceannairí Naitsíocha eile, is cosúil gur chuir Nuremberg 
cúlbhrat agus airéine oiriúnach ar fáil i gcomhair a gcuid taispeántais chumhachta agus 
chraoladh na dteachtaireachtaí a cheap a gcuid bolscairí chun tacaíocht a mhealladh dá 
gcuid polasaithe 
 
As na slógaí roimhe sin, ba é slógadh 1929 (2ú-5ú Lúnasa) an chéad cheann 
mórthaibhseach. Baineadh úsáid as gach foirgneamh mór i Nuremberg le haghaidh 
cruinnithe agus baineadh úsáid as na spásanna móra oscailte le haghaidh seónna 
drámatúla ar scála mór. Ar an dara lá, sheinn bannaí ceoil réamhcheolta géara le 
Wagner, an cumadóir ab fhearr le Hitler; mháirseáil lúthchleasaithe ar paráid le tóirsí 
lasta, cruthaíodh svaisticí daonna; thug Hitler óráid a mhair dhá uair an chloig, agus ina 
diaidh sin tugadh taispeántas dallraitheach tinte ealaíne.Mar sin féin, ba shuntasaí fós na 
slógaí a lean teacht i gcumhacht Hitler.     

Tugadh Comhdháil an Bhua ar shlógadh 1933, a tionóladh ón 31 Lúnasa go dtí an 3 
Meán Fómhair. Chun freastal ar leathmhilliún Naitsithe, tógadh ar láimh foirgnimh phoiblí, 
monarchana agus séipéil, agus bunaíodh cathracha puball ollmhóra le cistineacha agus 
leithris lasmuigh. Tógadh ardán mór thar oíche chun freastal ar 60,000 duine chun 
éisteacht le Hitler labhairt. Maidin an 1 Meán Fómhair, coisriceadh bratacha nua an 
pháirtí. Is é a bhí i gceist leis an searmanas seo Hitler gach bratach a bhualadh ar a seal 
le lámh amháin agus an Blutfahne sa lámh eile aige. ('Meirge fola'. Féach gluais.) 
Chríochnaigh an slógadh le hóráidí, go háirithe aitheasc tintrí Hitler, tar éis laethanta de 
pharáidí agus de thinte ealaíne.  

Ba é slógadh 1934 an chéad cheann a mhair seachtain iomlán (3-10 Meán Fómhair) 
agus rinne Leni Riefenstahl scannánú air. Mhair an scannán a tháinig as, Bua na Tola, trí 
huaire an chloig ach léiríodh leagan níos giorra chun tionchar níos mó a bheith aige i 
bpictiúrlanna na Gearmáine agus in áiteanna eile. Ó na seatanna tosaigh de Hitler ag 
teacht anuas ó na scamaill ina eitleán chuig na mórshiúlta faoi thóirsí agus chuig 

coiscéim rithimeach an ghandail, dearadh na híomhánna le bheith drámatúil agus 
draíochtúil.  

Ag slógadh 1935, a tionóladh i lár mhí Mheán Fómhair, thug Hitler isteach Dlíthe frith-
Ghiúdacha Nuremberg. Den chéad uair riamh, cuireadh roinnt de thorthaí chlár atharmála 
na Gearmáine ar taispeáint, lena n-áirítear tancanna nua, gluaisteáin armúrtha agus 
aerárthaí. Cuireadh an bhéim arís agus arís eile ag slógadh 1936 ar chumhacht mhíleata 
a fhás. Méadaíodh ceann de spásanna oscailte Nuremberg, an Zeppelinwiese, chun 
freastal ar 250,000 ball den pháirtí agus 70,000 lucht féachana. Ag slógadh 1937, dúirt 
Hitler lena chuid éisteoirí go mairfeadh an Tríú Reich 1,000 bliain.   

Bhí an slógadh deiridh, in 1938, ar siúl ón 5ú go dtí an 12ú Meán Fómhair agus ba é an 
ceann a ba mhó riamh é. 'Mór-Ghearmáin' an téama a bhí ann agus tiomnaíodh gach lá 
do thopaic ar leith: Fáilte, Comhdháil an Lucht Oibre, Comhaltacht, Polaitíocht, Óige, 
Trúipéirí Ionsaithe agus Fórsaí Armtha. Tarraingíodh buntáiste as taithí na slógaí roimhe 
seo chun éifeachtacht na bparáidí, na meirgí, na n-óráidí, na mórshiúlta faoi thóirsí agus 
na dtinte ealaíne a chinntiú. D'fhreastail os cionn milliún duine ar na himeachtaí agus 
thaifead na céadta tuairisceoirí ó gach cearn den domhan na himeachtaí. Mar sin féin, ba 
é seo taispeántas deiridh Nuremberg: an bliain dar gcionn, bhí an Ghearmáin i mbun 
cogaidh. 

Gluais de théarmaí tábhachtacha: do scileanna litearthacht stairiúil a fhorbairt  

 
Airianach - Tá bunús an téarma le fáil i dteacht chun cinn an náisiúnachais sa 
Ghearmáin sa naoú haois déag. Ghlac go leor de náisiúnaithe na linne sin leis go raibh 
an cine bán níos fearr ná na ciníocha neamhbhána agus chreid cuid acu, laistigh den 
chine bán, go raibh grúpaí áirithe níos fearr ná grúpaí eile. D'fhorbair miotas 
Ardchéimíocht na nAirianach as an gcreideamh sin. Fuarthas an téarma ar iasacht ó 
shaothar Friedrich Max Müller (1823- 1900), focleolaí Gearmánach, a d'úsáid é chun cur 
síos a dhéanamh ar an ngrúpa teangacha Ind-Eorpacha. D'úsáid ciníochaithe an téarma 
chun cur síos a dhéanamh ar Ghearmánaigh 'fhíora' mar chine níos fearr mar dhea nár 
chóir an 'uaisleacht' fola s’acu a thruailliú trí phósadh le 'ciníocha íochtaránach’. Rinne 
Hitler den fhoirceadal ciníoch sin croílár cultúrtha a Thríú Reich. Is féidir a iarmhairtí a 
fheiceáil i nDlíthe Nuremberg 1935 agus sna bearta eile a rinneadh chun Giúdaigh na 
Gearmáine a chiapadh.  
 
Blutfahne - Ciallaíonn an t-ainm 'meirge fola'. Bratach speisialta Naitsíoch, sáithithe le 
fuil a bhí ann a úsáideadh ag searmanais ina raibh bratacha nua na Naitsithe á 
'gcoisreacan'. Maíodh gur cuireadh an bhratach ar maos i bhfuil 'mhairtírigh' na Naitsithe 
a maraíodh le linn Putsch München nár éirigh leis sa bhliain 1923. Ag Slógaí Nuremberg 
gach bliain, rinne Hitler bratacha nua a 'choisreacan' trí lámh amháin a leagan ar gach 
bratach agus greim aige ar éadach an Blutfahne ina láimh eile.  
 
Führerprinzip - Ciallaíonn sé seo 'prionsabal na ceannaireachta'. Chiallaigh an 
coincheap, a leag Hitler amach i Mein Kampf, go gcaithfidh an Ghearmáin nua a bheith 
ina stát údarásach le cumhacht ag teacht ón gceannaire ag an mbarr. Chomh luath le 
1921, d'áitigh Hitler gur chóir go mbeadh an Führerprinzip ina dhlí ag an bPáirtí 
Naitsíoch. Cháin sé an daonlathas de dheasca a laige a bhí sé mar chóras agus ba léir 
gur deachtóireacht a bheadh sa Tríú Reich a bhí beartaithe aige.  
 
Gauleiter - Ciallaíonn an focal 'ceannaire dúiche'. Ba iad seo na hoifigigh Naitsíocha ab 
airde rangú faoi bhun bharrcheannaireacht an Reich. Bhí Gauleiter freagrach as gach 
gníomhaíocht pholaitiúil agus eacnamaíoch ina dhúiche. I gceantair áirithe, ghlac an 
Gauleiter le dualgais na bpóilíní. Hitler a cheap an chuid is mó díobh go díreach (m.sh. 
Goebbels, a bhí ina Gauleiter do Bheirlín- Brandenburg) . Bhí ar gach duine mionn 
dílseachta gan choinníoll a ghlacadh dó.  
 
Gleichschaltung - Ciallaíonn an focal 'comhordú'. Is é a bhí i gceist leis an bpolasaí 
comhordú iomlán ar gach gníomhaíocht pholaitiúil agus eile a bheith faoi réimeas na 
Naitsithe. Chun a dheachtóireacht a neartú, bheartaigh Hitler gach gné de shaol na 
Gearmáine a thabhairt faoi smacht na Naitsithe. Mar shampla, rinneadh na 
ceardchumainn a chomhdhlúthú in aon chomhlacht amháin anois leis an ainm míleatach, 
Fronta Lucht Oibre na Gearmáine. 

Lebensraum - Ciallaíonn an focal 'spás maireachtála'. Mana a bhí ann a bhí coitianta 
roimh an gCéad Chogadh Domhanda agus bhain sé leis an tuairim go raibh an 
Ghearmáin ródhaonraithe maidir leis an talamh arúil a bhí ar fáil agus go raibh gá le 
leathnú críche. Roimh 1914 baineadh úsáid as an téarma chun údar a thabhairt le 
leathnú coilíneach. Tar éis 1919 úsáideadh é chun a éileamh go dtabharfaí ar ais críoch 
a tógadh ón nGearmáin i gConradh Versailles. D'úsáid Hitler an téarma chun údar a  
thabhairt le leathnú isteach i gcríocha comharsanacha, go háirithe san oirthear, áit ar 
chruthaigh ' gráinseach na hÚcráine' an fhéidearthacht go mbeadh feabhas mór ar 
sholáthairtí bia  
 
Swastika - Ar a dtugtaí freisin an Hakenkreuz (cros chromógach), ba í seo an tsiombail is 
tábhachtaí de chuid an Pháirtí Naitsíoch agus mar gheall ar chóras bolscaireachta 
Goebbels mhéadaigh go mór ar a húsáid. Tá an tsiombail ar cheann de na cinn is sine 
agus is coitianta de na foirmeacha ornáideacha uile. Baineadh úsáid as ar cheirmeacht 
san Iaráin sa cheathrú mílaoise RC agus ina dhiaidh sin sa Traoi, an Ghréig, an India, an 
Tibéid agus an tSeapáin. Uaireanta úsáideadh í mar shiombail reiligiúnach; ag amanna 
eile bhaintí úsáid aisti chun gluaiseacht na gréine a chur in iúl. Sa Ghearmáin, úsáidíodh í 
chomh luath le 1910 mar shiombail de ‘chine ardchéimneach na nAirianach' mar dhea. 
 
An Tríú Reich - Ciallaíonn an téarma 'Reich' impireacht. Ba é seo an téarma oifigiúil 
Naitsíoch don réimeas a bhí i gcumhacht sa Ghearmáin ó Eanáir 1933 go Bealtaine 
1945. Chonaic Hitler a rialtas mar shíneadh loighciúil ar dhá impireacht Ghearmánacha 
roimhe sin. Ba é an Chéad Reich an Impireacht Naofa Rómhánach, a thosaigh leis an 
gcorónú sa Róimh in AD 962 de Otto Mór agus chuir impire na Fraince, Napoléon, 
deireadh léi sa bhliain 1806. Ba é an Dara Reich an impireacht a bhunaigh Otto von 
Bismarck in 1871 a mhair go dtí 1918. Mheas Hitler gurb é a Thríú Reich an ceann is 
fearr d'impireachtaí uile na Gearmáine agus thuar sé go mairfeadh sé 1,000 bliain. 

CAD É IS 'BOLSCAIREACHT' ANN? 

Tabhair do d’aire: Tá na nótaí seo a leanas curtha in oiriúint ón leabhar, State of 
Deception: The Power of Nazi Propaganda, le Steven Luckert agus Susan Bachrach, a 
d'fhoilsigh Músaem an Uileloiscthe sna Stáit Aontaithe in 2009 
 
Ba é atáirgeadh bitheolaíoch flóra agus fána bunbhrí an fhocail Laidine bolscaireacht.  Le 
linn an Reifirméisin, agus an Eaglais Chaitliceach ag iarraidh srian a chur le teacht chun 
cinn an Phrotastúnachais agus an teagasc Caitliceach a shoiléiriú, bhunaigh an Phápacht 
Oifig an Propaganda Fide (Bolscaireacht an Chreidimh) mar iarracht leis na cuspóirí sin a 
bhaint amach. De réir mar a chuaigh an t-am ar aghaidh, baineadh úsáid as an téarma 
'bolscaireacht' i gcomhthéacs polaitiúil chun cur síos a dhéanamh ar ghníomhartha agus 
ar ráitis rialtais nó grúpaí polaitiúla a bhí ag cur i gcoinne réimis áirithe agus iad ag 
iarraidh tionchar– agus, uaireanta, smacht – a bheith acu ar thuairimí an phobail. 

Ina leabhar, Nazi Propaganda and the Second World War (Palgrave Macmillan, 2005, 
lch.1), deir Aristotle A. Kallis gurb é atá sa bholscaireacht cineál de chumarsáid agus 
d’áiteamh ar ollscála a forbraíodh i sochaithe nua-aimseartha: "próiseas córasach 
bainistíochta faisnéise atá dírithe ar sprioc ar leith a chur chun cinn agus freagra coitianta 
a ráthú faoi mar atá inmhianaithe ag an mbolscaire."   

Is iondúil go n-úsáideann staraithe an fhichiú haois agus a gcomharbaí ón aonú haois is 
fiche an téarma 'bolscaireacht' chun cur síos a dhéanamh ar scaipeadh faisnéise (cibé 
acu atá sé fíor, fíor go páirteach, nó go hiomlán bréagach) a bhfuil sé mar aidhm aige 
tuairimí agus iompar an phobail a mhúnlú. Simplíonn an bholscaireacht saincheisteanna 
casta le haghaidh olltomhaltas ar bhealach claonta agus bíonn sé dírithe go ginearálta ar 
chuspóir ar leith a bhaint amach. Ní chraobhscaoileann na daoine a bhíonn ag gabháil 
don bholscaireacht (ar a dtugtar 'bolscairí') ach faisnéis a neartaíonn a gcás agus 
ceileann siad d'aon ghnó a mhalairt d'fhaisnéis nó cuireann siad faoi chois í. De ghnáth, 
úsáideann bolscairí manaí agus siombailí chun na teachtaireachtaí simplí agus an mothú 
dáimhe a threisiú ar mian leo go nglacfadh a lucht spéise leo. 

Tá sé tábhachtach á áitiú nach n-éiríonn leis an mbolscaireacht i gcónaí. Braitheann a 
héifeachtacht ar go leor fachtóirí lena n-áirítear cé chomh glacthach is a bhíonn an lucht 
féachana i leith na dteachtaireachtaí a chloiseann siad agus a fheiceann siad, agus an 
comhthéacs sóisialta níos leithne ina bhfuil an bholscaireacht á scaipeadh. De réir mar a 
mhéadaigh ar an bhfostaíocht sa Ghearmáin agus ó bhí cuma ar an scéal go raibh an 
geilleagar ag teacht chuige féin, bhí go leor Gearmánach gafa le teachtaireachtaí na 
mbolscairí Naitsíocha, agus mhéadaigh an ghlacacht seo de réir mar a tháinig feabhas ar 
phróifíl idirnáisiúnta na Gearmáine. 

Sa Dara Cogadh Domhanda, áfach, agus caillteanais na Gearmáine ag dul i méid, tháinig 
meath ar thionchar bholscaireacht na Naitsithe. Cé go mb'fhéidir gur chuidigh an 

bholscaireacht le frithbheartaíocht na Gearmáine in aghaidh na gComhghuaillithe a 
fhadú, níor leor é le bua na Gearmáine a chinntiú.

Nótaí beathaisnéise  

Paul Joseph Goebbels (1887-1945)    Príomhphearsa 

 

http://en.wikipedia.org/wiki/Joseph_Goebbels, accessed 18--2015 

Polaiteoir ardchéimiúil Naitsíoch, dlúthchara le Hitler agus saineolaí bolscaireachta an 
Tríú Reich. 

Rugadh é i Rheydt i dTír na Réine, mac le hoibrí láimhe i dteaghlach dian Caitliceach, 
níor glacadh le Goebbels i seirbhís an airm sa Chéad Chogadh Domhanda mar gheall ar 
a chosa bheith craplaithe agus céim bhacaí bhuan ann. Idir 1917 agus 1921, le cabhair 
ón Catholic Albertus Magnus Society, rinne sé staidéar i roinnt ollscoileanna 
Gearmánacha (Freiburg, Bonn, Würzburg, Köln, München agus Heidelberg), agus ba iad 
teanga, litríocht, stair agus fealsúnacht na Gearmáine a phríomhábhair spéise. 

Ar feadh a shaoil d'fhulaing Goebbels an stiogma mar a mheas sé féin gan a bheith in 
ann freastal ar a thír in aimsir chogaidh. In ainneoin a intleachta agus a scile agus é a 
bheith in ann dul i bhfeidhm ar na sluaite trí chumhacht a chuid cainte, bhí amhras air i 
gcónaí go raibh daoine eile ag magadh faoi ar chúl a dhroma mar gheall ar a chróilíocht. 
Cionn is go raibh sé féin beag éadrom agus míchumas fisiciúil a bheith air, ba shoiléir an 
chodarsnacht idir é agus idéal Airianach na fearúlachta mar a bhí Gearmánach ard, 
sláintiúil, gormshúileach, agus ba shiocair dhóchúil eile é sin lena easpa muiníne. 
Chothaigh sé sin ar fad an rún daingean a bhí aige a bheith bainteach le hathbhunú 
mhórtas agus chumhacht na Gearmáine 
 
Chuaigh Goebbels isteach sa Pháirtí Naitsíoch in 1922. Sa bhliain 1924, bhog sé go 
ceantar an Ruhr agus thosaigh sé ag obair san iriseoireacht mar eagarthóir ar Saoirse an 
Phobail in Elberfeld. Sa bhliain 1925, ceapadh é ina bhainisteoir gnó ar cheantar Dhúiche 
na Réine Thuaidh de chuid an Pháirtí Naitsíoch. Ó 1926 bhí Goebbels ag tacú níos glóraí 
le smaointe agus le gníomhartha Hitler. Sa bhliain 1926, ceapadh é mar Gauleiter (féach 

Gluais) an pháirtí i mBeirlín-Brandenburg. Sa phríomhchathair thosaigh an fear óg ó 
Dhúiche na Réine ag léiriú a chumais i gceann na corraíola agus na bolscaireachta.   
 
Ó 1927 go 1933 chuir Goebbels eagar ar a nuachtán seachtainiúil féin, Der Angriff (The 
Assault), a bhí dírithe ar smaointe an tSóisialachais Náisiúnta a scaipeadh. Agus é ag 
labhairt go poiblí, lena ghlór domhain, toll, léirigh sé go raibh sé beagnach ar comhchéim 
le Hitler. Sa bhliain 1928, toghadh chun an Reichstag é mar ionadaí do Bheirlín. Nuair a 
maraíodh Horst Wessel, Naitsí óg, i racán i mBeirlín in 1930, rinne Goebbels mairtíreach 
polaitiúil de agus chuir sé amhrán a scríobh Wessel chun cinn mar aintiún oifigiúil an 
pháirtí (agus, níos déanaí, an náisiúin).  

Bhí Hitler chomh tógtha sin le hobair Goebbels i mBeirlín gur cheap sé é mar cheannaire 
bolscaireachta Reich ar an bPáirtí Naitsíoch in 1929. Sa ról seo, chuir Goebbels níos mó 
ná aon duine eile le hardú cumhachta Hitler. Sa bhliain 1932, d'eagraigh sé an dá 
fheachtas a bhí ag Hitler don Uachtaránacht agus d'athbheoigh sé feachtas an pháirtí le 
haghaidh suíochán sa Reichstag, rud a rinne dúbailt ar chéatadán na vótaí a caitheadh. 
Tar éis do Hitler a bheith ina Sheansailéir i mí Eanáir 1933, ar an 13 Márta cheap sé 
Goebbels Reich ina Aire Eagnaíocht Phoiblí agus Bolscaireachta le horduithe chun 
acmhainní iomlána an stáit a úsáid le haghaidh Gleichschaltung Naitsíoch (féach Gluais) 

Thug Goebbels gach gné den saol náisiúnta – nuachtáin, raidió, scannáin, 
amharclannaíocht agus spórt – faoi smacht na Naitsithe, agus d'éirigh sé, i ndáiríre, mar 
dheachtóir ar shaol cultúrtha an náisiúin. Chun Hitler a shásamh, rinneadh Giúdaigh a 
cháineadh agus a shéanadh go leanúnach. Bhí Goebbels ar dhuine de na comhairleoirí 
ba ghaire do Hitler, in éineacht le Heinrich Himmler agus Martin Bormann 

Nuair a thosaigh an Dara Cogadh Domhanda, tugadh freagracht do Goebbels meanma a 
choinneáil taobh thiar de na línte, tasc a d'éirigh níos deacra de réir mar a d'athraigh 
taoide an chogaidh i bhfabhar na gcomhghuaillithe. Sa bhliain 1944, rinne Hitler 
Lánchumhachtach Ginearálta de chun Cogadh Iomlán a Shlógadh, rud a thug smacht dó 
ar gach daonchumhacht agus acmhainn, ach bhí sé ródhéanach taoide an chogaidh a 
thiontú i leith na Gearmáine. De réir mar a thréig ceannairí Naitsíocha eile Hitler agus 
ruathar na gComhghuaillithe in aghaidh, d'fhan Goebbels dílis agus tugadh luach saothair 
dó nuair a ceapadh é, i dtiomna Hitler, ina chomharba ar an Führer mar Sheansailéir 
Reich. Díreach i ndiaidh fhéinmharú Hitler, rinne Goebbels agus Bormann aon iarracht 
amháin eile dul i mbun idirbheartaíochta leis na Rúisigh. Nuair a ba léir go raibh sé sin 
dodhéanta, chinn Goebbels lámh a chur ina bhás féin. Mharaigh a bhean chéile, Magda, 
a seisear clainne le nimh agus chuir lámh ina bás féin. Chuir Goebbels e féin den saol 
ansin. 

Adolf Hitler (1889-1945)      Príomhphearsa 
 

 
http://en.wikipedia.org/wiki/Adolf_Hitler, accessed 18-2-2015 

Polaiteoir a rugadh san Ostair agus a bhí ina Sheansailéir Gearmánach agus ina Führer 
(ceannaire) ar an Tríú Reich ó 1933 go dtí a bhás in 1945 

Rugadh Hitler i sráidbhaile teorann Braunau ar an abhainn Inn ar an 20 Aibreán, 1889, mac 
le hoifigeach custaim Ostarach a bhí teasaí tintrí agus ina smachtaí dian. Ní raibh mórán 
suime aige sa scoil ach tháinig uaillmhian ann a bheith ina phéintéir. An t-aon mhúinteoir 
a raibh meas aige air an Dr. Leopold Poetsch, pan-náisiúnaí fíochmhar a mhúin don Hitler 
óg chun lucht rialaithe Hapsburg na hOstaire-na hUngáire a ghríosú agus tacú le cúis an 
náisiúnachais Ghearmánaigh.  

I mí Dheireadh Fómhair 1907, nuair a bhí sé ocht mbliana déag d'aois, bhog Hitler go Vín. 
Nuair a theip air sa scrúdú iontrála le dul isteach in Acadamh Mínealaíon na Vín, bhí an-
díomá air agus, as sin go ceann cúig bliana, thuill sé cibé beagán a bhí sé in ann as sceitsí 
a dhíol agus siobáil a dhéanamh. B'éigean dó a bheith ag brath ar dhéirce in amanna, 
d'éirigh sé i bhfad ní ba sheirbhe, ar fheiceáil an daonlathais dó mar fhórsa laige agus ag 
aithint na nGiúdach agus na Marxach ar na bagairtí is mó ar an aisling a bhí aige de 
Ghearmáin mhór ghlórmhar. Sa bhliain 1913, bhog Hitler go München ach níor tháinig 
feabhas ar bith ar a chúrsaí ansin. 

Nuair a bhris an Chéad Chogadh Domhanda amach in 1914, chuaigh Hitler isteach in arm 
na Gearmáine (16ú Coisithe na mBavárach) agus cuireadh chun an fhronta é tar éis cúpla 
seachtain traenála. Gortaíodh faoi dhó é, agus goineadh cos leis in 1916 agus, níos 
tromchúisí, in 1918, díreach ceithre seachtaine roimh dheireadh an chogaidh, gásaíodh é 
agus chaith sé trí mhí san ospidéal in aice le Beirlín. Bhuaigh sé dhá ghradam, an Chros 
Iarainn (Rang a Dó) in 1914 agus an Chros Iarainn (Rang a hAon) i Lúnasa 1918. Tugadh 

an bonn deireanach sin dó – a thugtar go hannamh do shaighdiúir coiteann – as oifigeach 
namhad agus cúigear fear déag a ghabháil. 

I ndiaidh an chogaidh, agus fearg air mar gheall ar an náiriú a bhain le treascairt agus le 
géilleadh na Gearmáine, d'fhill Hitler ar München agus chinn sé ar a bheith páirteach sa 
pholaitíocht chun cur i gcoinne Chonradh Versailles agus daonlathas nua na Gearmáine i 
bPoblacht Weimar ar bhealach níos éifeachtaí. Ag obair ar dtús mar spiaire ar pháirtithe 
polaitíochta faoi choinne roinnt oifigigh dhiomúcha airm. 

D'aimsigh Hitler grúpa beag náisiúnach, Páirtí Oibrithe na Gearmáine, a raibh a chúpla 
smaoineamh cinnte ag teacht lena chuid féin. Taobh istigh de dhá bhliain, d'éirigh Hitler 
ina cheannaire agus d'athraigh sé ainm an pháirtí go Páirtí Náisiúnta Sóisialach Oibrithe 
na Gearmáine, ar a dtugtaí de ghnáth an NSDAP nó an Páirtí Naitsíoch.  I gclár Fhiche a 
Cúig Pointí a pháirtí, a fógraíodh i mí Feabhra 1920, chuir Hitler isteach smaointe a phioc 
sé suas le linn a thréimhse i Vín: frith-Ghiúdachas, náisiúnachas foircneach, coincheap 
forlámhas ciníoch Airianach, agus Führerprinzip nó prionsabal na ceannaireachta. (Féach 
Gluais). Thug sé isteach an svaistice mar shiombail an pháirtí agus an bheannacht, "Heil!" 
Mar mhílíste oilte chun a chruinnithe a chosaint, d'eagraigh sé an Sturmabteilung (SA), na 
Trúipéirí Ionsaithe gona léinte donna, faoi cheannas a chara, an Captaen Ernst Röhm. Bhí 
an dara haonad, an Schutzstaffel (SS) ina gharda coirp pearsanta an-smachtaithe faoi 
léinte dubha, do Hitler é féin, a gheall troid go héag ar a shon.  

D'aimsigh Hitler grúpa beag náisiúnach, Páirtí Oibrithe na Gearmáine, a raibh a chúpla 
smaoineamh cinnte ag teacht lena chuid féin. Taobh istigh de dhá bhliain, d'éirigh Hitler 
ina cheannaire agus d'athraigh sé ainm an pháirtí go Páirtí Náisiúnta Sóisialach Oibrithe 
na Gearmáine, ar a dtugtaí de ghnáth an NSDAP nó an Páirtí Naitsíoch.  I gclár Fhiche a 
Cúig Pointí a pháirtí, a fógraíodh i mí Feabhra 1920, chuir Hitler isteach smaointe a phioc 
sé suas le linn a thréimhse i Vín: frith-Ghiúdachas, náisiúnachas foircneach, coincheap 
forlámhas ciníoch Airianach, agus Führerprinzip nó prionsabal na ceannaireachta. (Féach 
Gluais). Thug sé isteach an svaistice mar shiombail an pháirtí agus an bheannacht, "Heil!" 
Mar mhílíste oilte chun a chruinnithe a chosaint, d'eagraigh sé an Sturmabteilung (SA), na 
Trúipéirí Ionsaithe gona léinte donna, faoi cheannas a chara, an Captaen Ernst Röhm. Bhí 
an dara haonad, an Schutzstaffel (SS) ina gharda coirp pearsanta an-smachtaithe faoi 
léinte dubha, do Hitler é féin, a gheall troid go héag ar a shon.  

Nuair a scaoileadh saor ón bpríosún é i mí na Nollag 1924, shocraigh Hitler an Páirtí 
Naitsíoch a atógáil le cabhair ó bheirt dhlúth-leantóirí, Joseph Goebbels agus Hermann 
Göring, curadh eitleoireachta de chuid an Chéad Chogaidh Dhomhanda 

Fuair Hitler níos mó tacaíochta ó thionsclóirí a chonaic é mar an chosaint is fearr a bhí acu 
ar cheardchumainn thrioblóideacha agus ar bhagairt an chumannachais. I dtoghcháin 
Reichstag 1928, áfach, níor bhuaigh na Naitsithe ach 12 shuíochán i gcoinne 54 na 
gCumannach. Ba é an dúlagar eacnamaíochta a thosaigh in 1929 a d'athraigh cúrsaí an 
pháirtí. Chomhoibrigh Hitler leis an Náisiúnaí Alfred Hugenberg chun polasaithe an rialtais 

a ionsaí. I dtoghcháin na bliana 1930, bhuaigh na Naitsithe níos mó ná 6 mhilliún vóta agus 
toghadh 107 toscaire chuig an Reichstag, rud a d’fhág gurb iad na Naitsithe an dara páirtí 
is mó. 

Sa bhliain 1932, chinn Hitler neart a pháirtí a thástáil trí rith don Uachtaránacht i gcoinne 
an tseansealbhóra oifige, Paul von Hindenburg. I dtoghchán na huachtaránachta i mí an 
Mhárta, bhuaigh Hitler os cionn 30% den vóta, rud a bhain móramh glan de Hindenburg. 
Sa toghchán réitigh ar 10 Aibreán bhuaigh Hindenburg, agus chríochnaigh Hitler sa dara 
háit. I dtoghcháin mhí Iúil 1932 bhuaigh na Naitsithe 230 suíochán sa Reichstag agus ba 
é an páirtí polaitíochta ba mhó é. Thit líon na dteachtaí Naitsíocha go dtí 196 i dtoghcháin 
eile i mí na Samhna. D'éirigh troid sráide idir na Naitsithe agus na Cumannaigh níos 
coitianta. D'éirigh an staid pholaitiúil níos éagobhsaí le Seansailéir amháin ag teacht i 
gcomharbacht ar Sheansailéir eile go gairid i ndiaidh a chéile. 

Bhraith an Seansailéir Heinrich Brüning go raibh iallach air rialú a dhéanamh le foraithne, 
ag bunú fasaigh a raibh Hitler le húsáid a bhaint as chun a leasa féin níos déanaí. Bhris 
Hindenburg Brüning as a phost i mí na Bealtaine 1932. Tháinig Franz von Papen i 
gcomharbacht ar Brüning agus ansin an Ginearál Kurt von Schleicher a bhí i bhfabhar 
deachtóireacht mhíleata. I mí Eanáir 1933, d'aontaigh Hitler agus Papen oibriú le chéile le 
haghaidh rialtais ina mbeadh Hitler ina Sheansailéir agus ina mbeadh aireachtaí 
tábhachtacha ag comhlaigh Papen. 

Cuireadh ina luí ar an Uachtarán von Hindenburg nach raibh aon rogha eile ann dá mbeadh 
an Ghearmáin le teacht slán ó bhagairt an chumannachais. Ar an 30 Eanáir, cheap sé 
Hitler ina Sheansailéir. 

Nuair a bhí sé i gcumhacht, bhog Hitler chun deachtóireacht iomlán a chruthú. Fuair sé 
cead ó Hindenburg toghcháin úra a ghairm mar nach bhféadfaí móramh a fháil sa 
Reichstag. Sular reáchtáladh na toghcháin i mí an Mhárta, thug tine Reichstag an 27 
Feabhra deis dó a chumhacht a dhaingniú agus an fód a leagan síos do chóras 
ollsmachtach rialtais. Ciontaíodh cumannach Ollannach, Marinus van der Lubbe, as tús a 
chur leis an tine ach chreid roinnt breathnóirí go raibh na Naitsithe féin freagrach. Rinne 
Hitler líomhaintí go minic faoi 'sceimhle dhearg' a bhí ag bagairt ar an nGearmáin agus a 
d'éiligh rialtas láidir chun é a chloí. Tar éis gur éirigh go maith leis i dtoghcháin mhí an 
Mhárta, agus na Naitsithe ag méadú líon a suíochán Reichstag ó 196 go 288, thug Hitler 
Acht Cumasúcháin isteach ar an 24 Márta a bhain cumhacht den Reichstag agus a 
d'aistrigh é chuig Comh-Aireacht Reich. Taobh istigh de chúpla mí cuireadh cosc ar gach 
páirtí polaitíochta eile, díscaoileadh na ceardchumainn agus tugadh smacht do 
ghobharnóirí na Naitsithe ar stáit éagsúla na Gearmáine.  

Déileáladh leis an easaontas inmheánach go neamhthrócaireach. Theastaigh 'réabhlóid 
leanúnach' ó Röhm, ceannaire an SA, agus óna lucht tacaíochta, mar aon le ról níos mó 
san arm, beart ar chuir ceannairí airm ina choinne. Le tacaíocht ó cheannairí páirtí agus 
airm, agus an SS faoi cheannaireacht Heinrich Himmler, dúnmharaíodh ag Hitler Röhm 

agus ceannairí SA eile ar an 30 Meitheamh, 1934, ar a dtugtaí 'Purgóid na Fola' nó 'Oíche 
na Sceana Fada' air. I mí Lúnasa, tar éis bhás Hindenburg, tugadh poist an tSeansailéara 
agus an Uachtaráin le chéile i bpearsa Hitler ar tugadh 'Der Führer' (an Ceannaire) air 
anois. Faoina aire bolscaireachta, Goebbels, spreagadh cultas adhartha Führer agus 
d’éirigh 'Heil Hitler!' ina theideal éigeantach beannachta.  

Ón bpointe sin ar aghaidh, ba ar ghnóthaí eachtracha is mó a dhírigh Hitler. Ar an fronta 
baile, chuir sé in iúl go soiléir dá phríomhoifigigh – Göring, Goebbels agus Himmler ina 
measc – cad iad na línte leathana polasaí a bhí aige agus lig sé do gach duine acu 
cumhacht threallach a fheidhmiú laistigh dá réimse freagrachta féin. Bhreathnaigh Hitler 
go cúramach orthu, ag cinntiú nach raibh aon ghníomhaireacht acu láidir go leor chun 
dúshlán a údaráis féin a thabhairt. Mhol sé do Himmler córas campa géibhinn a fhorbairt 
chun déileáil le naimhde baile. Trí Dhlíthe Nuremberg 1935 maidir le saoránacht agus cine, 
bhain sé a gcearta saoránachta de Ghiúdaigh na Gearmáine. D'oibrigh na hollslógaí a 
tionóladh gach bliain ag Nuremberg, ar mhothúcháin a lucht leanúna agus chabhraigh siad 
chun iad a ullmhú do na beartais eachtracha ionsaitheacha a bhí romhainn. 

Ba é cinneadh Hitler an Ghearmáin a tharraingt siar ó Chonradh na Náisiún i mí Dheireadh 
Fómhair 1933 a réitigh an bealach don mhéid a bhí le leanúint. Sa bhliain 1935, d'fhógair 
sé méadú ar mhéid an airm ar shárú é ar Chonradh Versailles. Sa bhliain 1936, chuir sé a 
chuid trúpaí isteach i dTír na Réine dímhíleataithe. Sa bhliain chéanna, nuair a bhris 
cogadh cathartha amach sa Spáinn, chuir Hitler cabhair chuig na fórsaí Náisiúnacha faoin 
nGinearál Franco. Sa bhliain 1938, bhain sé Anschluss amach, agus d'aontaigh sé an 
Ostair agus an Ghearmáin go polaitiúil. Sa bhliain chéanna, thug an tSeicslóvaic críoch 
shubstaintiúil do Hitler i gComhaontú München. Nuair a bhog Hitler i gcoinne an chuid eile 
den tSeicslóvaic i mí an Mhárta 1939 agus rinne sé éilimh ar Chonair na Polainne agus 
ghlac Danzig, an Bhreatain agus an Fhrainc céimeanna chun neamhspleáchas na 
Polainne a ráthú. Mar sin féin, mar gheall ar an gComhshocrú Naitsíoch-Sóivéadach i mí 
Lúnasa 1939 baineadh corraí as ceannairí ar fud an domhain agus de dheasca a chlásail 
rúnda bhí críochdheighilt na Polainne dosheachanta. Nuair a rinne fórsaí na Gearmáine 
ionradh ar an bPolainn ar an 1 Meán Fómhair, chuaigh an Bhreatain agus an Fhrainc i 
gceann cogaidh in aghaidh na Gearmáine.  

De bharr an ratha a bhí ar Hitler go luath sa chogadh, tugadh cumhacht nach bhfacthas a 
leithéid riamh cheana do Reich na Gearmáine ar stráicí móra de chríoch na hEorpa. Mar 
sin féin, tar éis Chath cinntitheach Stalingrad, Samhain 1942-Feabhra 1943, thosaigh 
gnóthaí Hitler ag dul i léig, bhí a shláinte thíos leis agus d'éirigh daoine amhrasach faoina 
cheannaireacht. Agus trúpaí na gComhghuaillithe ag druidim isteach ar a 'bhuncar' i 
mBeirlín – tearmann faoi thalamh faoi ghairdín na Seansailéireachta – phós Hitler a 
máistreás, Eva Braun, ar an 29 Aibreán. An lá dár gcionn rinne sé féinmharú á lámhach 
féin agus ghlac Eva Braun nimh lena cur féin den saol. De réir a threoracha, caitheadh an 
dá chorp isteach i dtrach i ngairdín na Seansailéireachta, spraeáladh le peitreal iad agus 
dódh iad.   

Leni Riefenstahl (1902-2003)     Príomhphearsa 
 

 
 

http://commons.wikimedia.org/wiki/File:Leni-Riefenstahl_-_Profile.jpg,  accessed  09- 2023 

Scannánóir, aisteoir agus bolscaire Naitsíoch.Rugadh Riefenstahl i mBeirlín, agus 
thosaigh sí ag obair mar dhamhsóir, ag staidéar i Scoil Cheardaíochta Bheirlín agus ag 
seinm leis an mBailé Rúiseach. De réir a chéile thosaigh sí ar an scannánóireacht, agus í 
le feiceáil os comhair agus taobh thiar den cheamara (mar aisteoir agus mar stiúrthóir). 
Sa bhliain 1931, bhunaigh sí a comhlacht scannán féin agus, sa bhliain chéanna, 
scríobh, léirigh, stiúraigh agus d'imir sí an príomhról in An Solas Gorm ar bronnadh bonn 
óir air ag Féile Dhébhliantúil Scannán na Veinéise in 1932. 

Sa bhliain 1933, cheap Hitler Riefenstahl mar léiritheoir agus stiúrthóir scannán don 
Pháirtí Naitsíoch. An bhliain dár gcionn rinne sí an scannán Bua na Tola a rinne 
ceiliúradh ar cheannaireacht Hitler ar mhuintir na Gearmáine mar a léiríodh ag Slógadh 
Nuremberg 1934. Nuair a eisíodh é in 1936, bronnadh Duais Náisiúnta Stáit ar an 
scannán, bonn óir ag Féile Scannán na Veinéise agus Grand Prix ag Féile Scannán 
Pháras. I leabhar a foilsíodh in 1935, Ar Chúl Stáitse Chomhdháil Pháirtí an Reich, rinne 
Riefenstahl cur síos ar an gcaoi ar cuireadh san áireamh sna socruithe do shlógadh 1934 
a cuidse riachtanais maidir leis an scannánú.  

I mí Aibreáin 1938, eisíodh an scannán Olympia le Riefenstahl. Chuir an scannán Cluichí 
Oilimpeacha 1936 i láthair i mBeirlín agus fuair sé ardmholadh go forleathan sa 
Ghearmáin agus thar lear. Dúirt Hitler, "Thug sí a mhisean agus a cheann scríbe do 
scannán ár linne. Is glóiriú uathúil agus dosháraithe é ar neart agus ar áilleacht ár 
bpáirtí." Bhuaigh an scannán – a eisíodh ina dhá chuid – an chéad duais ag Féile 
Dhébhliantúil na Veinéise agus ghnóthaigh sé duais do Riefenstahl ón gCoiste 
Oilimpeach Idirnáisiúnta in 1948.  

In agallaimh tar éis thitim an Tríú Reich, d'áitigh Riefenstahl nach raibh aon suim aici sa 
pholaitíocht agus nár thuig sí fíor-intinní Hitler. Ní raibh sí riamh ina ball den Pháirtí 
Naitsíoch ach, tar éis próiseas cuimsitheach 'dí-Naitsithe' in 1949, breithníodh gur 
‘thaobhaigh sí leis na Naitsithe’. Ina gairm bheatha ina dhiaidh sin, d'aistrigh sí ó 

dhéanamh scannán go grianghrafadóireacht - grianghrafadóireacht faoi uisce san 
áireamh - ach bhí an bhaint a bhí aici le Hitler agus na Naitsithe ag leanúint di agus á crá. 
Dúirt an staraí scannán Éireannach nach maireann, Liam O'Leary, fúithi: "Artistically she 
is a genius and politically she is a nitwit."   

 Albert Speer (1905-1981)  

 

http://commons.wikimedia.org/wiki/File:Bundesarchiv_Bild_146II-277,_Albert_Speer.jpg,  accessed 09- 2023 

Ailtire pearsanta Hitler agus pleanálaí cathrach. 

Rugadh Speer i Mannheim, rinne sé staidéar ar ailtireacht agus bhí sé ina chúntóir i 
gColáiste Teicniúil Bheirlín. Sa bhliain 1931, chuaigh sé isteach sa Pháirtí Naitsíoch agus, 
sa bhliain 1932, rinneadh ball den SS de. Choimisiúnaigh ceannairí na bpáirtithe áitiúla é 
chun roinnt poist ailtireachta a dhéanamh i mBeirlín agus, in 1933, cuireadh de chúram air 
na socruithe teicniúla a dhéanamh do mhórléirsiú de chuid an pháirtí ag Páirc Templehof i 
mBeirlín ar an 1 Bealtaine. Thug a scil in úsáid chrainn bhrataí mhearardaithe agus 
éifeachtaí neamhghnácha soilsithe do mhórshlógaí na Naitsithe, de réir a chéile, an stíl a 
bhain go háirithe le himeachtaí Nuremberg. In 1934, coimisiúnaíodh é chun tailte shlógadh 
an pháirtí a dhearadh ag Nuremberg.   

Tharraing na héachtaí seo aird Hitler ar Speer, a chonaic ann sin bealach chun a aisling 
féin a thabhairt chun críche ar ailtireacht a thaispeánfadh cumhacht Reich na Gearmáine. 
Tharla go leor ceapachán ina dhiaidh sin: rinne Hitler ceannaire rannóige ar Fhronta 
Lucht Oibre na Gearmáine de Speer agus cheap sé é ar fhoireann an Leas-Führer. Sa 
bhliain 1937, rinneadh Cigire Ailtireachta Ginearálta den Reich de Speer agus dúradh leis 
"Beirlín a iompú ina fíor-phríomhchathair dáiríre de Reich na Gearmáine." Chuaigh a 
shaothar i bhfeidhm chomh mór sin ar Hitler gur bronnadh Suaitheantas Onóra Órga an 
pháirtí air in 1938.  

Le linn an Dara Cogadh Domhanda leathnaigh ról Speer agus, in 1942, tugadh ról 
tábhachtach Aire na hArmála agus Táirgthe Cogaidh dó, ról inar éirigh go hiontach leis 
spriocanna a bhaint amach a mheas daoine eile a bheith dodhéanta. I dtreo dheireadh an 
chogaidh bhí amhras air faoi cheannaireacht Hitler, agus, sna seachtainí deiridh, chuir sé 
i gcoinne orduithe Hitler ruaille buaille agus scrios a fhágáil ina ndiaidh. Ba é an t-aon 
chosantóir é ag trialacha Nuremberg a d’admhaigh a chiontacht, ag maíomh, áfach, gur 
obair "theicneolaíocht agus eacnamaíoch" agus ní polaitiúil ab ea a chuidse oibre. I mí 
Dheireadh Fómhair 1946, gearradh fiche bliain príosúnachta air i bPríosún Spandau i 
mBeirlín ónar scaoileadh saor é in 1966. Foilsíodh a leabhar Inside the Third Reich sa 
bhliain 1970.  

Julius Streicher (1885-1946) 

 

               http://it.wikipedia.org/wiki/Julius_Streicher 

Polaiteoir Naitsíoch, a bhfuil aithne fhorleathan air mar gheall ar a fhrith-Ghiúdachas 
míchuibheasach agus chiapadh na nGiúdach. 
 
Rugadh Streicher i sráidbhaile Fleinhausen, An Bhaváir Uachtarach, agus bhí sé ina 
mhúinteoir i scoil i Nuremberg sa bhliain 1909. Rinne sé seirbhís le reisimint Bhaváireach 
sa Chéad Chogadh Domhanda, agus ina dhiaidh sin d'fhill sé ar Nuremberg agus bhí 
baint aige le polaitíocht na heite deise. Sa bhliain 1919, bhunaigh sé páirtí a bhí bunaithe 
ar an bhfrith-Ghiúdachas amháin, ach dhá bhliain ina dhiaidh sin chuaigh sé isteach sa 
Pháirtí Naitsíoch gur thug an chuid eile de bhaill a pháirtí leis. 
 
Sa bhliain 1923, bhunaigh Streicher nuachtán, Der Stürmer, a bhain cáil amach mar an 
iris fhrith-Sheimíteach ba fhoréigní sa Ghearmáin. Sa bhliain 1925 ainmníodh é mar 
Gauleiter (ceannaire ceantair) an Pháirtí Naitsíoch do Franconia, agus ceanncheathrú 
aige i Nuremberg. Toghadh é don Landtag (parlaimint) Bhaváireach in 1929 mar ionadaí 
Naitsíoch do Franconia.  

D'éirigh Streicher ina ghríosaitheoir ar an gcosmhuintir don pháirtí, agus ghríosaigh sé 
foréigin in aghaidh na nGiúdach go leanúnach ina chuid óráidí agus alt. Toghadh chun an 
Reichstag é in 1933 mar thoscaire Naitsíoch ó Thuringia. Sa bhliain chéanna tugadh dó 
teideal cheannaire an Lárchoiste um Chur in aghaidh Scéalta Ainghnímh agus Baghcait 
na nGiúdach. Ceapadh é ina SS-Gruppenführer (leifteanant-ghinearál) in 1934 
 
Thacaigh Streicher go lór le Dlíthe Nuremberg 1935 i leith saoránachta agus sleachta a 
bhí dírithe ar na Giúdaigh. Ar an 10 Samhain 1938, labhair sé go poiblí i bhfabhar an 
phograim náisiúnta a bhí ar siúl ansin. Ar an 10ú Lúnasa, 1939, d'áitigh sé scartáil na 
sionagóige i Nuremberg. Le linn an Dara Cogadh Domhanda, d'iarr sé go ndéanfaí na 
Giúdaigh a bhí sna críocha gafa thoir a dhíothú. 

Chuir iompar pearsanta Streicher isteach ar lucht tacaíochta níos stuama Hitler. Cionn is 
a chuid brúidiúlachta, an úsáid a bhain sé as pornagrafaíocht in Der Stürmer, a 
bheartaíocht cham chorbach agus a dhrochmheas ar gach duine a bhí ina choinne 
spreagadh Hitler sa deireadh cosc a chur air labhairt. Sa bhliain 1940, cheap Göring 
coimisiún chun scrúdú a dhéanamh ar shaol pearsanta agus idirbhearta gnó Streicher. 
Ba é an toradh a bhí air sin gur briseadh as a phost sa pháirtí é, cé gur beag a rinne sé 
sin chun srian a chur lena chuid gníomhaíochtaí. Ag Trialacha Nuremberg, díbríodh é as 
a 'bholscaireacht an bháis' a scríobh agus a fhoilsiú agus crochadh é in Nuremberg ar 16 
Deireadh Fómhair 1946.  

Slógaí Nuremberg: amlíne chomhthéacsúil na bhforbairtí tábhachtacha  
 

1923  Eanáir  - An chéad slógadh mór de chuid an Pháirtí Naitsíoch (agus an 
ceann is lú) á reáchtáil i München. D'fhreastail thart ar 20,000 duine air. 
Tharla coisreacan na mbratach ansin: bhí sé sin le bheith ina ghné de gach 
slógadh ina dhiaidh sin 

 
1923   Lúnasa - De réir mholadh Julius Streicher, úsáideadh Nuremberg 
don dara slógadh seo in 1923. Bhí paráid dhá uair an chloig ann a raibh 80,000 Naitsi 
páirteach inti  
 
1926   Iúil - Mar gheall ar shrianta ar Hitler a bheith ag labhairt i bhformhór 
na gcathracha, lena n-áirítear Nuremberg, reáchtáladh an slógadh seo i Weimar. Ba ag 
an slógadh seo a chonacthas teacht chun cinn suntasach Goebbels, a thug óráid inar 
moladh Hitler go hard na spéire.  
 
1927   Lúnasa - Slógadh trí lá ar siúl i Nuremberg. Ba é an buaicphointe an 
mórshiúl faoi thóirsí trí na sráideanna cúnga 
 
 
1929   Lúnasa - An chéad slógadh fíor-mhórthaibhseach a reáchtáladh i 
Nuremberg. Úsáideadh gach foirgneamh mór le haghaidh cruinnithe. Úsáideadh na 
spásanna oscailte le haghaidh taispeántais dhrámatúla, lena n-áirítear daoine a n-eagrú 
féin ina svaisticí agus taispeántais tinte ealaíne.   
 
1934   Meán Fómhair - An chéad slógadh a mhair seachtain iomlán. Rinne 
Speer athdhearadh ar thailte an tslógaidh. Fuair Leni Riefenstahl, cuireadh ó Hitler chuig 
an slógadh scannán, agus rinneadh Bua na Tola (a eisíodh in 1936). I measc na 
seatanna chonacthas Hitler ag tuirlingt go talamh in eitleán; seatanna lánléargais de 
300,000 lucht féachana; 21,000 bratach á scaoileadh; ‘coiscéim rithimeach an ghandail’; 
mórshiúlta faoi thóirsí 
 
1935   Meán Fómhair- Chuir Hitler Dlíthe Nuremberg i láthair ag cur 
deireadh le cearta saoránachta Ghiúdaigh na Gearmáine. Léirigh sé freisin torthaí 

atharmáil na Gearmáine, lenar áiríodh tancanna, gluaisteáin armúrtha agus aerárthaí 
nua.  
 
1936    Meán Fómhair - mhaígh sé gur theastaigh síocháin ón nGearmáin. 
Cáineadh láidir ar an Aontas Sóivéadach agus ar an 'mBoilséiveachas'. Rinne Hitler 
codarsnacht idir ganntanas talún na Gearmáine agus mórshaibhreas críche na Rúise 
Sóivéadaí   

1937        Meán Fómhair - D’fhreastail ionadaithe taidhleoireachta ó fhormhór 
thíortha an Iarthair ar an ócáid seo  
 
1938   Meán Fómhair – An slógadh deiridh agus an ceann is mó. Téama: 
Mór-Ghearmáin. Gach taithí carntha de shlógaí roimhe sin a úsáideradh sna paráidí, 
meirgí, óráidí, mórshiúlta faoi thóirsí agus tinte ealaíne. Breis is milliún duine a bhí i 
láthair. Lá deiridh an tslógaidh tiomanta d'fhórsaí armtha na Gearmáine.  
 
1939   Meán Fómhair – Éiríodh as an slógadh a bhí pleanáilte don 26 
Lúnasa, oíche roimh an gcoimhlint leis an bPolainn 

Slógaí Nuremberg: líne fiosrúcháin fhéideartha 
 

Má tá scoláirí chun téamaí an chás-staidéir a thuiscint, agus na teicnící bolscaireachta 
atá pleanáilte go cúramach a leagann béim ar chraobhscaoileadh 
phríomhtheachtaireachtaí Hitler, beidh orthu iniúchadh a dhéanamh ar na cúiseanna ar 
reáchtáladh slógaí tábhachtacha agus na teachtaireachtaí a bhí siad ag iarraidh a 
scaipeadh; an phleanáil chúramach agus na teicnící bolscaireachta a úsáideann Hitler 
agus a chuid leantóirí; agus an tionchar a bhí ag na teachtaireachtaí agus na teicnící sin 
ag an am. D'fhéadfadh ceist fiosrúcháin mar seo a leanas a bheith ina cuidiú maidir leis 
sin: 
 
Cuireadh go leor pleanála agus ullmhúcháin isteach in eagrú Shlógaí Nuremberg, 
go háirithe tar éis do Hitler teacht i gcumhacht in 1933. Cén fáth ar tharla sé sin? 
 
Bealach amháin chun dul i ngleic leis an bhfiosrúchán seo ná díriú ar dtús ar eagrú na 
slógaí, ar an bpleanáil agus ar an ullmhúchán a bhí i gceist, ar na dúshláin lóistíochta 
agus ar bhainistiú agus scála na n-acmhainní at bhí i gceist. Dhíreodh an chéad chéim 
eile den fhiosrúchán ansin ar an gceist 'cén fáth': cén fáth ar thiomnaigh Hitler a leithéid 
d'acmhainní do na cruinnithe páirtí seo? Dhíreodh an chéim sin den fhiosrúchán ar na 
príomhtheachtaireachtaí agus na príomhtheicnící bolscaireachta a bhí taobh thiar de na 
slógaí. 
 
Cé gur dócha go mbeidh an fócas ar na slógaí tar éis do Hitler teacht i gcumhacht, 
b'fhéidir gurbh fhiú breathnú go hachomair ar shlógadh 1929 chun críocha comparáide 
agus codarsnachta. 
 
Céim 1: Cad é a bhí i gceist le ceann de Shlógaí Nuremberg a phleanáil agus a ullmhú? 
 
Céim 2: Cén fáth ar pleanáladh Slógaí Nuremberg chomh cúramach sin? 

(Fo-cheisteanna féideartha le tabhairt isteach de réir mar a théann an fiosrúchán ar 
aghaidh: Cad iad na príomhtheachtaireachtaí a theastaigh ó Hitler a thabhairt? Cad iad 
na teicnící bolscaireachta a d’úsáidtí chun na teachtaireachtaí sin a chur in iúl?) 
 
Cad iad na buntáistí a bhainfeadh le ceisteanna mar sin a úsáid chun díriú ar ábhar an 
chás-staidéir  
 
Sna leathanaigh a leanann, don dá chéim den fhiosrúchán, tá liosta de na 'fachtóirí a 
aithníodh i dtráchtaireachtaí' agus ina dhiaidh sin tugtar rogha de shleachta nasctha ó 
bhunfhoinsí agus roinnt sleachta ó fhoinsí tánaisteacha. 
 
Cé go bhfuil méid áirithe eagarthóireachta déanta ar fhormhór na bhfoinsí, d'fhéadfadh 
múinteoirí cinneadh a dhéanamh eagarthóireacht bhreise a dhéanamh ar roinnt cáipéisí 
chun úsáid a éascú lena ranganna féin.  

'Mealladh' féideartha 

 
D'fhéadfaí tús a chur le gearrthóg scannáin ó YouTube a bhaineann leis an máirseáil 
agus é sin a úsáid mar phointe 'seolta' don fhiosrúchán. Tá gearrthóg oiriúnach ar fáil ag 
http://www.britishpathe.com/video/na 
 

TRAS-SCRÍBHINN AGUS BILEOG OIBRE AR GHEARRTHÓG SCANNÁIN 
MHALARTACH  

 
Tras-scríbhinn de ghearrthóg scannáin YouTube 

Tá an stair idir dhá cheann na meá ag Nuremberg - agus le linn do na ranganna de 
Naitsithe smachtaithe a bheith ag luascadh anonn trasna na staide leithne, tá an té a 
bhfuil cinniúint mhuintir na Gearmáine Führer ina lámha ag machnamh fós ar a chúrsa. 
Ceiliúrann an Naitsíochas a bhuanna agus déanann sé gaisce as a eagraíocht iontach. 
Faoi shúil an Ridire Neville Henderson, Ambasadóir na Breataine, téann na léigiúin de 
lucht saothair faoi éide thar bráid líne ar líne agus iad ag iompar a gcuid sluaistí.  
 
Fanann gach fear san ollslua ordúil seo ar fhocal an– ach ollmhór mar atá sé, níl sa tionól 
ollmhór seo ach blúire dá lucht féachana, ní an Ghearmáin amháin a fhanann ach an 
domhan ar fad ar fhocail agus ar chomharthaí a thabharfaidh an tsíocháin. 
 
Ag Nuremberg, tá an stair idir dhá cheann na meá. 
 
Nótaí: 
 
1. Ó tharla an Ridire Neville Henderson a bheith i láthair agus an tagairt do "léigiúin de 
lucht saothair faoi éide" aithnítear é seo mar shlógadh 1937 a raibh an 'Saothar' mar 
théama aige. 
2.Is comhlacht nuachta é Movietone a bhí ag feidhmiú i Stáit Aontaithe Mheiriceá ó 1928 
go 1963 agus sa Bhreatain ó 1929 go 1979. Chuir comhlachtaí Newsreel tuairiscí gearra 
nuachta ar fáil le taispeáint i bpictiúrlanna ar fud an domhain. 
 

BILEOG OIBRE  
 

Ceisteanna/pointí plé ar ghearrthóg scannáin/amharcíomhánna 

1. Cad iad na chéad fhocail atá le feiceáil ar an scáileán? Cad é dó a dtagraíonn 
siad? 

2. Cad iad na himprisin de Hitler a chuireann an ghearrthóg scannáin in iúl? 
3. Cén tsiombail Naitsíoch a fheictear arís agus arís eile sa ghearrthóg scannáin? Cé 

mhéad úsáid éagsúil is féidir leat a aithint a bhaintear as an tsiombail? 
4. Conas a chuireann an ceamara méid an tinrimh ar an slógadh in iúl?  

5. Conas a chuireann an ceamara smacht na ndaoine a ghlacann páirt sa slógadh in 
iúl? 

6. Cé na focail a úsáideann na rannpháirtithe le beannú do Hitler? 

 Ceisteanna/pointí le plé ar an reacaireacht/tras-scríbhinn 

1. Is í an bhliain 1937 í. Cad é is brí leis an bhfrása, dar leat, "Tá an stair idir dhá 
cheann na meá ag Nuremberg"? 

2. Déan trácht ar úsáid an téarma, "Naitsithe smachtaithe". 
3. Cén fáth, dar leat, a ndéantar cur síos ar Hitler mar "an té a bhfuil cinniúint 

mhuintir na Gearmáine ina lámha aige"? 
4. Cad é a cheapann tú atá i gceist nuair a léimid go bhfuil Hitler, "ag machnamh fós 

ar a chúrsa"? 
5. "Ceiliúrann an Naitsíochas a bhuanna". Cé na buanna atá i gceist sa tras-

scríbhinn, dar leat? 
6. Cad é a bhfuil an domhan ag fanacht leis de réir na tras-scríbhinne? Mínigh cad é 

is brí leis sin. 

 

Fiosrúchán, Céim 1 
 
Cad é a bhí i gceist le ceann de Shlógaí Nuremberg a phleanáil agus a ullmhú? 
 
 I measc na bhfachtóirí a aithníodh sna tráchtaireachtaí tá: 
 

 Rialú agus ionramháil na gcóras iompair chun a chinntiú gur bogadh baill agus 
ceannairí na Naitsithe go tapa agus go héifeachtúil go Nuremberg agus ar ais 
abhaile arís. 

 Roghnú cúramach na rannpháirtithe a bhain barr feabhais amach sa mháirseáil, 
san amhránaíocht agus i réimsí gníomhaíochta riachtanacha eile. 

 'Cathracha' puball a thógáil chun freastal ar an líon mór daoine nach bhféadfaí 
gnáth-lóistín a chur ar fáil dóibh. 

 Aimpliú fuaime chun a chinntiú go bhféadfaí óráidí a chloisteáil go soiléir. 
 Cóiréagrafaíocht chúramach an mhórshiúil thar bráid Hitler a oiread agus na 

céadta míle ball den pháirtí. 

Foinsí ábhartha  
 

Foinse Thánaisteach 1 
 
Thuig na Sóisialaithe Náisiúnta cumhacht chomhtháite (aontaithe) an eagair agus bhí 
siad ina máistrí ar a húsáid. Bhí an stát Sóisialach Náisiúnta tar éis sochaí na Gearmáine 
a ghabháil le maorlathas chomh sáreagraithe sin go raibh an náisiún roinnte agus 
foroinnte aige go dtí an bloc sráide is lú. 

Is sna hullmhúcháin do shlógaí an pháirtí i Nuremberg agus an chaoi ar reáchtáladh iad a 
chonacthas an úsáid is suntasaí den bhua dorcha ar leith seo don eagrúchán. Coiste 
eagrúcháin faoi cheannas an Dr. Ley a bhí i gceannas ar na slógaí. Bhí réimse 
freagrachta a bhí leagtha amach go soiléir ag gach ball den choiste agus bhíothas ag súil 
go ndéanfadh sé a mhionsonraí teoranta eagrúcháin a phleanáil go foirfe. 
 
Bhí na hullmhúcháin mar an gcéanna gach bliain, ach d'éirigh an próiseas níos 
cuíchóirithe de réir a chéile agus d’éirigh cur i gcrích threoirphlean gach slógaidh níos 
éifeachtaí bliain i ndiaidh bliana. 

Hamilton T. Burden, The Nuremberg Party Rallies: 1923-39. Pall Mall Press, Preas 
Londan, 1967, lgh.113- 114, lch.138,  
 
Nóta: Bhí Robert Ley ina phoitigéir ó thaobh gairme de agus ina bhall luath den Pháirtí 
Naitsíoch, agus clú air as a dhílseacht do Hitler. Ó 1933 amach bhí sé ina cheannaire ar 
Fhronta Lucht Oibre na Gearmáine.  
 
Ceisteanna agus pointí le plé  
 

1. Ag léamh na chéad mhíre go cúramach, pléigh cad é atá an scríbhneoir a 
mhaíomh le "cumhacht chomhtháite (aontaithe) an eagair". 

2. Cad iad na léargais ar phleanáil Shlógaí Nuremberg a fhaighimid ón dara halt? 
3. Mínigh an pointe a rinne an scríbhneoir sa tríú halt. 

Foinse 1 

Seo a leanas cur síos finné súl ar chuid de na socruithe iompair chun taisteal go  
Nuremberg. 
 

Le linn na coicíse deirí roimh an imeacht, fuair gach rannpháirtí roinnt duillíní 
speisialta leis an eolas riachtanach go léir faoin turas, an teacht ann agus na 
socruithe cónaithe. Bhí duillín glas ann ar ar priontáladh an cúige, aonad an 
rannpháirtí (m.sh. Cór Óige Hitler), a bhaile agus a uimhir – tugadh uimhir do gach 
rannpháirtí. Bhí duillín buí ar a raibh ainm an rannpháirtí, baile dúchais, uimhir na 
trucaile ar a mbeadh sé ag taisteal, a áit imeachta, am imeachta, agus uimhir a 
shuíocháin ar an trucail. Bhí duillín dearg ar a raibh a ainm, uimhir rannóige an 
champa puball i Nuremberg, uimhir an phuball ina raibh sé le codladh. Ina theannta 
sin, bhí gach cineál cúpón ann le haghaidh béilí, sólaistí, turais speisialta srl. Ba é 
cúig mharc is fiche an bhuntáille dom féin don turas, leaba phubaill, béilí... 

Is iontach an luas ina raibh an t-imeacht iarbhír indéanta, nuair a chuirtear san 
áireamh an líon mór rannpháirtithe agus trucailí. Mar sin féin, bhí ócáid an imeachta 
eagraithe chomh maith sin trí na duillíní, na suíocháin uimhrithe srl. gur tharla an t-
imeacht ar fad gan moill dá laghad 
 
Luaite in Hamilton  T. Burden, The Nuremberg Party Rallies: 1923-39. Pall Mall 
Press, Preas Londan, 1967, lgh.1115-116 

Ceisteanna agus pointí le plé 

1. Cá mhéad a thacaíonn Foinse 1 leis na pointí a dhéantar faoi 'chumhacht an 
eagair' i bhFoinse Thánaisteach 1? 

2. Féach an féidir leat príomhchuspóir na nduillíní daite éagsúla páipéir (glas, buí, 
dearg) a thugtar do gach rannpháirtí a aithint, mar a thuairiscítear sa chéad alt. 

3. Mínigh cad é a bhí i gceist ag an bhfinné súl leis an ráiteas seo a leanas: "Is 
iontach an luas ina raibh an t-imeacht iarbhír indéanta...". 

 

Foinse 2 

Déantar cur síos sa tuairisc seo a leanas ar na srianta a cuireadh ar an aerthrácht ag 
slógadh 1938. 
 



 

32 

 

 

www.oide.ie 

Beidh eitleáin na bpóilíní ar garda amárach ag Nuremberg, áit a n-osclaíonn slógadh 
bliantúil an Pháirtí Naitsíoch, a thabharfaidh 800,000 cuairteoir chuig an mbaile 
meánaoiseach seo. 

Tá orduithe ag na eitleoirí rabhadh a thabhairt trí urchair comharthaí a scaoileadh le 
haon aerárthach neamhúdaraithe a thagann i dtreo an bhaile. Ní cheadófar ach 
meaisíní a bhfuil ceannairí arda Naitsíocha á n-iompar acu. 

Ordófar d'eitleáin a bhriseann an rialachán seo tuirlingt ar aeradróm Nuremberg. Má 
thugann siad neamhaird ar an rabhadh, úsáidfidh na haerphóilíní airm thine. 

      The Irish Times, 5 Meán Fómhair, 1938 

Ceisteanna agus pointí le plé 

1. Cé mhéad cuairteoir a bhíothas ag súil a dhéanfadh freastal ar shlógadh 1938? 
2. Cad iad na haon aerárthaí a raibh cead acu dul isteach i gcathair Nuremberg? 
3. Cén gníomh a bhí cead ag na haerphóilíní a dhéanamh dá rachadh aerárthaí 

neamhúdaraithe i ngar do Nuremberg? 
 

Foinse Thánaisteach 2 

Níor léirithe spontáineacha ar mheon náisiúnta ar bhealach ar bith an smacht ar a raibh 
gnaoi na ndaoine, an tseómháirseáil, agus cóiréagrafaíocht bheacht na sluaite ollmhóra a 
bhí le feiceáil ag na slógaí. Ba thoradh iad ar thaispeántais fhada, mhaslacha a rinneadh 
ar feadh na bliana i gcraobhacha áitiúla an NSDAP. Roghnaíodh na rannpháirtithe roinnt 
mhaith míonna roimh ré. Roghnaíodh fir agus buachaillí i mbailte agus i sráidbhailte ar 
fud na tíre toisc go raibh siad go hiontach ag máirseáil nó ina mbaill iontacha dá mbannaí 
práis nó dá ngrúpaí ceoil áitiúla. Roghnaíodh cailíní toisc gurbh iad na hamhránaithe ab 
fhearr ina gcór iad nó gur thaibhigh siad thar barr ina ngrúpaí  lúthchleasaíochta. Dá bhrí 
sin, ó fhaicsin agus ó ghníomhaíochtaí uile an pháirtí, roghnaíodh na baill ab fhearr ar fad 
chun ionadaíocht a dhéanamh ar a n-eagraíocht áitiúil ag na slógaí  

Hamilton T. Burden, The Nuremberg Party Rallies: 1923-39. Pall Mall Press, Preas 
Londan, 1967, lch.115  

Ceisteanna agus pointí le breithniú  
 

1. . Cad iad na gnéithe de na slógaí a raibh an-mheas orthu, dar leis an scríbhneoir?  
2. Míníonn an scríbhneoir conas a d’éirigh leis an bPáirtí Naitsíoch (NSDAP) na 

gnéithe seo a chur i láthair na slógaí: i d'fhocail féin, cad iad na príomhphointí a 
dhéanann sé? 

               http://en.wikipedia.org/wiki/Nuremberg_Rally, accessed 16-2-2015 

 

 

An airéine ag Nuremberg a dearadh ag Albert Speer 

http://it.wikipedia.org/wiki/Raduno_di_Norimberga, accessed  16-2-2015 

Seo a leanas sliocht as alt san Irish Times. 

Baineadh úsáid as céad seasca míle crann don tírdhreachú agus don 
gharraíodóireacht. Ó mhótarbhealach nua an Reich ... atá anois á thógáil ... is 
féidir taitneamh a bhaint as radharc iontach thar limistéar iomlán Chomhdháil 
Pháirtí an Reich agus thar chathair Nürnberg [Nuremberg], leis an gCaisleán 
Impiriúil sa chúlra. Ag an gcúl feictear an túr uisce ard ... a chuireann uisce ar fáil 
don champa agus a bhfuil toilleadh de 20,000 méadar ciúb[ach] aige, a bheidh le 
méadú níos moille anonn go 60,000 méadar ciúb[ach]. Is ionann fad iomlán na 
bpíblínte agus thart ar 37 míle. 

     The Irish Times, 4 Meán Fómhair, 1938 

Ceisteanna agus pointí le plé 

1. Pléigh cén fáth go raibh plandú crann mar chuid de na hullmhúcháin don slógadh. 
2. Cad iad na gnéithe den "radharc iontach" dá dtagraíonn an scríbhneoir is dóigh 

leat a bheadh tábhachtach d'oifigigh na Naitsithe? Mínigh cén fáth. 
3. Cén chaoi a gcuireann an scríbhneoir in iúl go soiléir an tábhacht agus an suntas a 

bhain leis an túr uisce? 

Foinse Thánaisteach 3 

Bhí aimpliú fuaime ar cheann de na fadhbanna móra ag na cruinnithe lasmuigh. Bhí 
ar an bhfuaim taisteal thar a lán mílte cearnacha agus fós fanacht ag airde chothrom 
thaitneamhach. Chun é sin a chur i gcrích, baineadh úsáid as fiche córas callaire. 
Rinne cuairteoir cur síos ar an leibhéal ard dílseachta a baineadh amach: "Bhí 
cumhacht na modhanna a úsáideadh chun an fhuaim a mhéadú ollmhór. Mar 
shampla, nuair a cuireadh ar siúl  máistirlasc na n-aimplitheoirí sna páirceanna 
ciúine, folmha, chluinfí an fhuaim bhog a dhéanamh tic uaireadóir rosta ar fud na 
páirce ar fad amhail is dá mba é an torann é a thiocfadh ó lucht déanta coirí agus iad 
ag casúireacht leo." Dearadh callairí móra, ar dhéanamh beacán, a tógadh chun 
éifeachtaí macalla a sheachaint, lena n-úsáid sna staidiamaí móra. 

Hamilton T. Burden, The Nuremberg Party Rallies: 1923-39. Pall Mall Press, Preas 
Londan 

 
Ceisteanna agus pointí le plé  
 

1. Mínigh cén fáth a raibh aimpliú fuaime ar cheann de na dúshláin mhóra a raibh ar 
lucht eagraithe Shlógaí Nuremberg déileáil leo. 

2. Cad é a rinne lucht eagraithe na slógaí chun dul i ngleic leis an dúshlán a bhain 
lena áirithiú go bhféadfaí óráidí a chloisteáil go soiléir? 

3. Cé chomh maith agus a d’éirigh le hinnealtóirí na Naitsithe dúshláin an 
aimpliúcháin a shárú? Cén fhianaise atá againn air sin? 

 

                                                  http://en.wikipedia.org/wiki/Nuremberg, accessed 09/23 

Fiosrúchán, Céim 2: Cén fáth ar pleanáladh Slógaí Nuremberg chomh cúramach 
sin? 

 

Seo roinnt fachtóirí a aithníodh sna tráchtaireachtaí: 

 Bhí Hitler ag iarraidh muintir na Gearmáine a chaochadh agus a chur faoi 
dhraíocht le taispeántais infheicthe dá chumhacht agus de bhrí mhothúchánach a 
chuid óráidí, agus iad á seachadadh i suíomhanna drámatúla. 

 Ag gach slógadh, bhí téama ar leith ag Hitler a ceapadh chun aird a tharraingt ar 
ghné shuntasach éigin de bheartas an pháirtí a theastaigh ó Hitler go nglacfadh 
muintir na Gearmáine ar bord 

 Chun údar a thabhairt agus tacaíocht a fháil dá chuid polasaithe, mheas sé ról na 
bolscaireachta a bheith ríthábhachtach agus na Slógaí Nuremberg mar shár-
áiréine chun a theachtaireachtaí bolscaireachta a athrá agus a dhianú. 

Téama shlógadh 1933: An Bua 

Chun ceiliúradh a dhéanamh ar a n-ardú chun cumhachta, bheartaigh na Naitsithe 
go mbeadh an ceann seo ar an slógadh is mó go dtí seo. Den chéad uair riamh, 
bhí sé i gceist go mbeadh gné fhíornáisiúnach ag baint leis. Baineadh úsáid as 
ollmheáin uile na Gearmáine chun na teachtaireachtaí a scaipeadh agus chun 
tionchar an léirsithe a threisiú  

 

Foinse 4 

Na céadta míle Naitsithe, iad ar fad ag caitheamh a n-éide léine dhonn, iad go léir lena 
ngéag ardaithe chun tacú lena gceannaire is é sin an radharc a chuirfidh fáilte roimh an 
lucht féachana ag 
Nuremberg Dé Domhnaigh, nuair atáthar ag súil go dtabharfaidh na Naitsithe an léiriú is 
mó ar chumhacht fhisiciúil na gluaiseachta go fóill. 

Rachaidh siad ina sluaite faoi athbhreithniú roimh Hitler. Is é an ócáid atá ann comóradh 
a dhéanamh ar an lá deireanach de chéad choinbhinsiún an Pháirtí Naitsíoch ó tháinig 
Hitler i gcumhacht. 

… Baineadh úsáid agus tairbhe dhian as gach modh a aithnítear chun dul i gcion ar na 
hollsluaite don choinbhinsiún seo. Beidh paráidí míleata, sráideanna soilsithe, tithe agus 
siopaí maisithe go haerach, taispeántas ollmhóra tinte ealaíne, léachtaí ar iarrachtaí agus 
ar éachtaí na Naitsithe, agus trí óráid ó Hitler. 

The Irish Times 29 Lúnasa, 1933 

Ceisteanna agus pointí le plé 

1. Conas a dhéanann an scríbhneoir cur síos ar an radharc a chuirfidh fáilte roimh 
chuairteoirí a thagann go Nuremberg do shlógadh 1933? 

2. Cén tábhacht ar leith a bhain le slógadh 1933? 
3. “… ba phríomhchuspóir de chuid na slógaí é “...dul i gcion ar na hollsluaite”. Cad 

iad na modhanna chun é sin a bhaint amach a aithníonn an scríbhneoir maidir le 
slógadh 1933? 

Foinse 5 
 

Cuntas finné súl ar Shlógadh Nuremberg 1933 
 
Ag 6:00 r.n. bhí orainn imeacht don chruinniú mór sa Staidiam. Bhí orainn seinm ar feadh 
ceithre huair an chloig ó ardán an chainteora chun siamsaíocht a chur ar fáil do na 
heagair seo ag teacht le chéile agus iad ag fanacht. Bhí sé ar cheann de na radhairc is 
suntasaí le feiceáil ón mórardán seo an chaoi ar líon an Staidiam ollmhór go mall agus go 
han-ordúil leis na céadta míle fear agus bean faoi éide. Sa pháirc í féin, níor thionóil ach 
grúpaí faoi éide, le linn do na sluaite ollmhóra sibhialtach bailiú thart ag an taobh. Faoi 
dheireadh nocht Hitler lena fhoireann. Shuigh sé síos thart ar sé troithe uainn. Ag an 
bpointe sin, thug mé faoi deara an rud is suimiúla faoin bhfear aisteach seo. Agus é ina 
shuí os ár gcomhair (bhí sé thart ar 9:00 r.n. agus fuar seachas te), d'fhéadfainn a 
fheiceáil gur thosaigh Hitler a chur allais. Stán sé ar an slua a bhí sé in ann a fheiceáil 
ach nach dtiocfadh leosan eisean a fheiceáil go fóill. Go mall thosaigh drochdhath a 
theacht ar chúl a léine, thosaigh spota dorcha a bhí ag fás de réir a chéile a theacht go 
dtí go raibh a dhroim ar fad ar maos. Ba chosúil go raibh an eagla a bhí air faoi smacht 
nuair a d'éirigh sé ina sheasamh sa deireadh. Sheinn muid 'Fógairt na bhFeachtasóirí'  
agus thosaigh sé a labhairt leis na sluaite. 

Luaite in Hamilton T. Burden, The Nuremberg Party Rallies: 1923-39. Pall Mall Press, 
Preas Londan, 1967, lgh.69-70.  
 
Ceisteanna agus pointí le plé  

1. Cén pháirt a bhí ag an bhfinné súl seo i slógadh 1933? 
2. Déan cur síos ar an radharc a deir an finné súl a bhí "ar cheann de na radhairc is 

suntasaí". 
3. Cad é, dar leis an bhfinné súl seo, "an rud is suimiúla faoin bhfear aisteach seo"? 

Foinse 6 
 

Cé go bhfuil slógadh na Naitsithe thart, tá na mílte fear faoi éide a ghlac páirt ann ag 
fanacht ar feadh lá nó dhó i Nuremberg. Tá an teachtaireacht Fhrith-Ghiúdach a thug 
Herr Hitler ina fhorógra slógadh Dé hAoine, agus Herr Goebbels ina aitheasc Dé 
Sathairn, tar éis baghcat a spreagadh i gcoinne roinnt siopaí Giúdacha, agus atá ar 
siúl ar feadh an lae gan aon chur isteach ó na húdaráis. 

Daoine a bhí ag iarraidh dul isteach sna siopaí seo ar maidin, bhuail siad le 
picéadóirí a thug orthu iompú agus imeacht. Bhí páirt lárnach ag baill de Chonradh 
na mBan Naitsíoch sa bhaghcatáil. 

 
The Irish Times, 5 Meán Fómhair, 1933 
 

 Ceisteanna agus pointí le plé 

1. Tabhair cúis amháin gur fhan "na mílte fear faoi éide" i Nuremberg ar feadh lae nó 
dhó tar éis don slógadh críochnú. 

2. Cé na cainteoirí ag an slógadh ar luadh go ndearna siad ráitis Fhrith-Ghiúdacha? 
3. (a) Pléigh do thuiscint ar an téarma 'baghcat'. 

(b) Sa chás seo, cérbh iad na daoine a bhí i mbun an bhaghcait? 

Téama shlógadh 1934: Aontacht / Cumhacht 
Baineadh úsáid as an dá theideal. Sa tréimhse idir Meán Fómhair 1933 agus Meán 
Fómhair 1934 dhaingnigh cumhacht Hitler agus chonacthas a chuid iarrachtaí déileáil 
leis an bhfreasúra inmheánach agus aontacht an pháirtí sa todhchaí a chinntiú. Seo an 
slógadh a rinne Leni Riefenstahl a scannánú dá scannán, Bua na Tola. 

 
 

Foinse Thánaisteach 4: Hamilton T. Burden ar óráid Hitler ar 5 Meán Fómhair, 1934 
 
D'fhógair [Hitler] go raibh an preas sa Ghearmáin ar fáil go hiomlán anois don rialtas nua, 
agus d’fháiltigh sé roimhe sin mar chéim thábhachtach i dtreo aontacht agus neart 
náisiúnta níos mó ... 

Thug sé rabhadh ansin do lucht eaglaise a bhí i gcoinne smacht an rialtais ar an eaglais. 
D'áitigh sé go mbeadh sé míloighciúil leanúint le córas na n-eaglaisí cúige ar leith ... ba 
chóir na grúpaí eaglaise cúige éagsúla a bheith aontaithe anois ina heaglais náisiúnta 
amháin, an Reichskirche ... 

Rinneadh cáineadh géar ar thaobhaitheoirí doicheallacha an pháirtí freisin: 'glanfaimid 
amach as ár mbráithreachas Sóisialach Náisiúnta na daoine go léir nach dtugann ach 

béalghrá don chúis, iad siúd go léir nach bhfuil dírithe go hiomlán ar an smaoineamh 
Sóisialach Náisiúnta.' Den chéad uair riamh, bhí ceannas an réimis ollsmachtaigh a bhí i 
bhfolach go dtí sin, furasta a fheiceáil. Roimh urghabháil na cumhachta, bhí an páirtí 
buíoch as spéis de chineál a léiríodh ar bhealach ar bith i leith a chláir; tar éis an 
phurgaithe (glanadh), d'éiligh ceannairí an pháirtí géilleadh iomlán don stát. 

Hamilton T. Burden, The Nuremberg Party Rallies: 1923-39. Pall Mall Press, Preas 
Londan, 1967, lgh.81,82.  
 
Ceisteanna agus pointí le breithniú 

1. Dar leis an scríbhneoir, cén chaoi ar chosain Hitler i láthair a lucht éisteachta na 
srianta a bhí sé a chur ar shaoirse an phreasa sa Ghearmáin? 

2. Conas a mhol Hitler na hEaglaisí Gearmánacha a thabhairt níos mó faoi smacht 
an rialtais, dar leis an scríbhneoir? 

3. Déan iarracht a fháil amach cén eipeasóid aitheanta de stair na Naitsithe a 
ndéanann an scríbhneoir cur síos air anseo mar "an purgú". 

4. Conas a d'athraigh dearcadh an pháirtí i leith a chuid ball i ndiaidh an 'phurgaithe', 
dar leis an scríbhneoir? 

Foinse 7 

 

                     http://en.wikipedia.org 

Ceisteanna agus pointí le plé  
1. Ainmnigh an dá 'phríomhphearsa' a thaispeántar in Foinse 7. 
2. An bhfuil aon leideanna sa phictiúr a thabharfadh le fios nár réitigh an bheirt seo 

go han-mhaith lena chéile? Mínigh do fhreagra. 

Foinse 8: Óráid Hitler ag Slógadh Nuremberg 1934 
 
Ba mhaith linn a bheith ina ndaoine síochánta, ach ina® ndaoine misniúla ag an am 
céanna. Sin é an fáth go gcaithfidh sibh a bheith síochánta agus misniúil ag an am 
céanna. Ba mhaith linn go mbeadh grá ag ár muintir don onóir; chuige sin ní mór daoibh, 
ó aois an-óg, coincheap na honóra a fhoghlaim. Ba mhaith linn a bheith ina ndaoine 
bródúla, agus ní mór daoibhse a bheith bródúil; bródúil as a bheith in bhur mbaill óga den 
náisiún is fearr ar domhan. Ba mhaith linn pobal a bheadh umhal agus ní mór daoibh 
foghlaim conas an umhlaíocht a chleachtadh. Ba mhaith linn pobal nach bhfuil bog, ach 
atá chomh crua le cloch, agus ba mhaith linn go bhfoghlaimeodh sibh ó aois an-óg conas 
cruatain agus angar a shárú. … gach a bhfuil muid ag súil leis ón nGearmáin amach 
anseo, táimid ag súil leis uaibhse. Imeoidh muidne as, ach is ionaibhse a mhairfidh an 
Ghearmáin beo.                                                                                                                            
Luaite in Hamilton  T. Burden, The Nuremberg Party Rallies: 1923-39. Pall Mall Press, 
Preas Londan, 1967, lch.87.  

Ceisteanna agus pointí le plé  
 

1. Cé a cheapann tú a raibh Hitler ag caint leo san óráid seo? 
2. Deir Hitler, "Ba mhaith linn a bheith ina daoine síochánta..." Pléigh más cosúil go 

bhfuil aon cheann dá chuid focal eile ag teacht salach air sin. 
3. An dtugann Hitler cúis ar bith ar chóir do Ghearmánaigh a bheith bródúil? 
4. Mol cúiseanna ar dhúirt Hitler lena lucht éisteachta, "Ba mhaith linn pobal a 

bheadh umhal ...". 

Leni Riefenstahl agus Heinrich Himmler le linn scannánú ar 
Bua na Tola  

http://en.wikipedia.org/wiki/Leni_Riefenstahl, accessed 09/2023 

Foinse 9 
 
Tá an Ghearmáin ar cheann den bheagán tíortha atá ag úsáid na pictiúrlainne go cinnte 
mar arm bolscaireachta, agus tá an-rath tar éis a bheith ar an táirge is déanaí dá polasaí i 
dtaca leis sin de lena chéad léiriú i mBeirlín. Sa scannán, "Bua na Tola", cuirtear teagasc 
na Naitsithe go tréan i láthair an phobail, agus is taifead drámatúil é ar Chomhdháil an 
Pháirtí a tionóladh i mí Mheán Fómhair seo caite ag Nuremberg. Taispeántar Hitler, le 
tionlacan ceol taibhseach, ag eitilt ina eitleán go Nuremberg, agus léirítear chomh 
hinnealta sin na radhairc smachta agus dhíograise agus é ag teacht i láthair go raibh 
tionchar suntasach ag an scannán ar a lucht féachana.   

The Irish Times, 1 Aibreán, 1935 
 
Ceisteanna agus pointí le plé  
 

1. Cad é atá an scríbhneoir a mhaíomh nuair a deir sé go gcuireann an scannán, 
Bua na Tola, "teagasc na Naitsithe go tréan i láthair an phobail"?  

2. Cén slógadh Nuremberg a léiríodh in Bua na Tola?  
3. Cén ghné(ithe) den scannán a aithníonn an scríbhneoir go raibh "tionchar 

suntasach ag an scannán ar a lucht féachana? 
 
Nóta: 
 
B'fhéidir gur mhaith le múinteoirí gearrthóg ó Bua na Tola a thaispeáint do na scoláirí – 
ag taispeáint Hitler ag teacht isteach go Nuremberg ar eitleán– agus Foinse 9 á léamh 
acu.  
 
 
Téama shlógadh 1935: Saoirse 
De réir mar a thosaigh Hitler ag nochtadh a láimhe i  leith beartas eachtrach, ba léir ó 
théama an tslógaidh seo nach raibh sé sásta glacadh le srianta ar a shaoirse féin (ná 
ar shaoirse na Gearmáine) dul i mbun gnímh. 

Bhí iarmhairtí forleathana le bheith ag na 'Dlíthe Nuremberg' frith-Sheimíteacha a 
tugadh isteach ag an slógadh seo. 

Foinse Thánaisteach 5: Hamilton T. Ualach ar chúlra shlógadh 1935 
 
Dhiúltaigh Hitler dul isteach leis na náisiúin eile a shíniú Chomhshocrú Locarno Thoir, 
toisc nach raibh sé ag iarraidh srian a chur lena shaoirse ghníomhaíochta. Bhain sé leas 
go sciliúil as eagla na Polainne roimh chomhaontú idir an Ghearmáin agus an Rúis, rud 
arbh fhurasta a shamhlú go dtiocfadh le deighilt eile ina críoch a bheith mar thoradh air 
agus mheall sé í dul i gcaidreamh níos dlúithe leis an nGearmáin. Céim chinntitheach eile 
sa bheartas eachtrach, sa bhliain 1935, ab ea éileamh na Naitsithe ar phobalbhreith i 
gcríoch na Sáire, agus é ar intinn aige an réigiún sin a ionghabháil. I mí Eanáir, 1935, 
vótáil muintir na Sáire iad féin a chur ar ais isteach sa Reich le móramh 90 faoin gcéad, 
agus ghabh na Gearmánaigh seilbh fhoirmiúil ar an tSárlainn ar an 1 Márta, 1935. 
Tháinig an chéad bheart eile a rinne Hitler nuair a rinne rialtas na Fraince tréimhse na 
seirbhíse míleata a dhúbailt agus aois liostála a laghdú; d'fhreagair Hitler le fonn, ag 
fógairt go raibh gá le hatharmáil na Gearmáine faoi leithscéal na cosanta náisiúnta.  

Hamilton T. Burden, The Nuremberg Party Rallies: 1923-39. Pall Mall Press, Preas 
Londan, 1967, lch.101.  
 
Nóta: 

Bhain Comhshocrú Locarno 1926 leis an nGearmáin aitheantas a thabhairt dá 
teorainneacha thiar (leis an bhFrainc agus leis an mBeilg). Níor ghlac Hitler ach oiread 
leis an iarracht in 1935 comhaontú den chineál céanna a bhunú maidir le teorainneacha 
thoir na Gearmáine. 

Ceisteanna agus pointí le plé  

1. Mínigh cén fáth ar dhiúltaigh Hitler "Comhshocrú Locarno Thoir" a shíniú. 
2. Mínigh an chaoi ar bhain Hitler "leas go sciliúil as eagla na Polainne". 
3. Cad iad na bearta a rinne Hitler in 1935 a chuaigh glan i gcoinne Chonradh 

Versailles, 1919? Mínigh do fhreagra.  

Daoine ag léamh leathanaigh ó Der Stürmer a bhí ar taispeáint go poiblí 
 

 
http://en.wikipedia.org/wiki/Der_Stürmer, accessed 09- 2023 

 

Foinse 10 
 
Mar cheiliúradh ar oscailt Chomhdháil an Pháirtí Naitsíoch ag Nuremberg, tá Herr 
Streicher, Gobharnóir Naitsíoch na cathrach agus dlúthchara le Herr Hitler, tar éis eagrán 
speisialta dá pháipéar frith-Ghiúdach, an Stuermer, a chur amach. "Dúnmharfóirí ón Tús" 
an teideal ginearálta atá ar an eagrán seo, agus tá scéalta dúnmharaithe agus 
brúidiúlachta curtha i leith na nGiúdach ó na blianta luatha go laethanta an Cheka sa 
Rúis Shóivéadach.  

The Irish Times 10 Meán Fómhair, 1935 
 
Ceisteanna agus pointí le plé  

1. Cén ról bolscaireachta a d'imir Julius Streicher laistigh den Pháirtí Naitsíoch? 
2. Cén ról i bpleananna Hitler a bhí ag páipéar Streicher, dar leat féin? 
3. Tabhair le fios cén fáth a ndearna Streicher tagairt don Cheka sa Rúis 

Shóivéadach. 

Foinse 11 

Óráid Herr Hitler chuig cruinniú speisialta an Reichstag ag Nuremberg ... bhí sé ina 
shárshampla d’ealaín stáitse an pháirtí agus sa seisiún uair an chloig tugadh óráidí ag an 
Führer agus ag an nGinearál Goering, agus trí dlíthe nua. Feasta, is í bratach na 
Svaistice, ar feathal na gluaiseachta Sóisialaí Náisiúnta í go dtí sin, bratach oifigiúil Reich 
na Gearmáine ... leagann an dá dhlí eile coinníollacha tromchúiseacha síos le haghaidh 
shaoránacht iomlán na Gearmáine, ionas go n-bhfágfaí Giúdaigh ar lár agus go gcuirfí 
cosc ar phósadh idir Airianaigh agus Giúdaigh, agus ar fhostú cailíní Gearmánacha mar 
sheirbhísigh tí i dtithe Giúdacha.  

The Irish Times 17 Meán Fómhair, 1935 

Ceisteanna agus pointí le plé 

1. Pléigh cad é is brí leis an scríbhneoir agus é ag cur síos ar chaint Hitler mar 
"shárshampla d’ealaín stáitse an pháirtí". 

2. As na trí dhlí nua a d'fhógair na Naitsithe ag slógadh 1935, cé acu ceann a luaigh 
an scríbhneoir ar dtús? 

3. (a) Cén téarma a úsáidtear de ghnáth chun cur síos a dhéanamh ar "an dá dhlí 
eile ..." a luann an scríbhneoir? 
(b) Cad iad na sonraí faoin dá dhlí a thugann an scríbhneoir? 
(c) Cén fáth a raibh Giúdaigh na Gearmáine i mbaol tuilleadh ionsaithe mar 
thoradh ar an dá dhlí a tugadh isteach in 1935? 
 

      

Hitler ag paráid SA i Nuremberg, slógadh 1935 

http://en.wikipedia.org/wiki/List_of_SS_personnel, accessed  16-2-2015 

http://commons.wikimedia.org/wiki/File:Bundesarchiv_Bild_119-01-12-  
34,_Nürnberg,_Reichsparteitag,_Flugzeugparade.jpg 

Nuremberg, 1 Meán Fómhair, 1935 (Féach Foinse 2, lch.23) 

Téama shlógadh 1936: Onóir 

Chreid na Naitsithe go raibh an onóir tugtha ar ais don Ghearmáin le 
hathmhíleatú Thír na Réine i Márta 1936, agus arm níos láidre agus níos nua-
aimseartha a bheith á thógáil. 

Ba e an frith-Bhoilséiveachas mórthéama an tslógaidh - agus na bliana. 

 
Foinse 12 

Chuir Herr Hitler ina luí ar a lucht éisteachta – arbh iad muintir na Gearmáine ar fad é, i 
ndáiríre – go raibh níos mó ná údar tugtha aige féin agus ag a pháirtí a bheith ann le linn 
a dtéarma oifige ghairid. Bhí a dteagasc, a dhearbhaigh sé, deimhnithe arís agus arís eile 
ag éachtaí infheicthe. Gach áit thart ar an nGearmáin, bhí náire ar thíortha eile mar gheall 
ar shuaitheadh de chineálacha éagsúla, ach san Athartha bhí gach duine ar a 
suaimhneas ... Is cinnte gur sháraigh muintir na Gearmáine a dtréimhse easonóra. Dá 
mbeadh stailceanna agus suaitheadh saothair ann bheadh an obair seo ar fad ar an dul 
chun cinn náisiúnta dodhéanta; ach tá síocháin shóisialta dearbhaithe ag an bPáirtí 
Naitsíoch agus, mura mbeadh pá chomh hard agus a d'fhéadfadh sé a bheith, 
d'fhéadfadh na haicmí oibre sólás a fháil sa mhéid is go raibh an Ghearmáin láidir arís, 
go raibh arm láidir aici chun í a chosaint ar a naimhde féideartha agus, cibé cén dóigh a 
ndéanfadh teagasca Boilséavacha saol a gcomharsana a thruailliú, ní bheadh aon ábhar 
eagla orthu. 

The Irish Times, 10 Meán Fómhair, 1936  

Ceisteanna agus pointí le plé 
 

1. Cén fáth a ndeir an scríbhneoir gurbh iad lucht féachana Hitler, "muintir na 
Gearmáine ar fad..., i ndáiríre "? 

2. Ina óráid, luaigh Hitler "éachtaí sofheicthe" i dtéarma oifige réasúnta gearr. Cad 
iad na héachtaí a bhí ar intinn aige, dar leat? 

3. Cad é dó a raibh Hitler ag tagairt nuair a mhaígh sé gur, "cinnte gur sháraigh 
muintir na Gearmáine a dtréimhse easonóra"? 

4. Maíonn Hitler go raibh "síocháin shóisialta dearbhaithe" ag na Naitsithe. 
(a) Cad iad na céimeanna a ghlac na Naitsithe chun é sin a bhaint amach? 

(b) Cá mhéad is féidir a rá gur fíor é an maíomh sin? 

5. (a) De réir Hitler, cén '-achas' nó idé-eolaíocht a bhí ina bagairt do thíortha 
Eorpacha eile? 
(b) De réir Hitler, cad é a choinnigh an Ghearmáin slán ó "naimhde féideartha"? 
 
 
Joseph Goebbels agus Hermann Göring i gcomhrá ag slógadh 1936 

http://en.wikipedia.org/wiki/Franz_Xaver_Schwarz, accessed  9/2023 

Foinse 13: Óráid Hitler ag Slógadh Nuremberg 1936 

Nach millteanach mar a chaithfidh an Ghearmáin a bheith ag obair chun cúpla ciliméadar 
cearnach a shracadh ón aigéan agus ó na riasca, agus daoine eile ar snámh leis an 
iomarca talún - dá mbeadh Sléibhte na hÚraile agam, lena gcuid stór do-áirithe de thaiscí 
amhábhair, an tSibéir, lena foraoisí ollmhóra, agus an Úcráin, lena réimsí cruithneachta 
ollmhóra, bheadh an Ghearmáin faoi cheannaireacht Shóisialach Náisiúnta ina tír 
fhlúirseach. lch.130 

Luaite in Hamilton  T. Burden, The Nuremberg Party Rallies: 1923-39. Pall Mall Press, 
Preas Londan, 1967. 

 

Ceisteanna agus pointí le plé 

1. Cad é a chiallaíonn Hitler lena ráiteas "cúpla ciliméadar cearnach a shracadh ón 
aigéan agus ó na riasca"? 

2. (a) Nuair a chuireann Hitler i leith daoine eile go raibh "an iomarca talún" acu, is 
cosúil go dtugann a chuid iarchainte le fios go raibh tír ar leith ar intinn aige, cén tír 
í sin?  
(b) Cad iad na buntáistí ar leith a bheadh súil ag an nGearmáin a fháil dá mbeadh 
na tailte dá dtagraíonn Hitler faoina smacht aici? 
 
 
Téama shlógadh 1937: Lucht Oibre 

Tar éis ceithre bliana den rath polaitiúil agus eacnamaíoch, d'impigh Hitler ar an 
náisiún a chuid iarrachtaí eacnamaíocha agus tionsclaíocha a mhéadú agus mar 
sin todhchaí rathúil agus slán a chinntiú. 

 
Foinse 14 

 

Agus iad ag déanamh choiscéim an ghandail ar nós saighdiúirí atá ag gabháil le fada an 
lá, isteach le fir Sheirbhís Saothair na Gearmáine ina nduine agus ina nduine in airéine 
Chomhdháil an Pháirtí Naitsíoch ag Nuremberg ... os comhair Herr Hitler ar feadh níos 
mó ná uair an chloig inné. Leis na deicheanna míle spád ag splancadh ar a nguaillí faoin 
ghrian lonrach iompaíodh an Staidiam ina fharraige de chruach dhrithleach. 

… Nuair a bhí na fir tagtha isteach ina sraitheanna, chuaigh Herr Hitler síos líne 
cheannairí Sheirbhís Saothair na mBan, agus ag gáire dó, chroith sé lámha le gach duine 
acu... 

Chloígh Herr Hitler ina óráid le béim a leagan ar thábhacht na Seirbhíse Saothair don 
Ghearmáin ... 

… Dúirt sé leis na fir: "Tá sibh ann go buan, tá sibh tar éis éirí chomh tábhachtach leis an 
arm, tá sibh tar éis éirí in bhur n-arm ar son na síochána againn. Glúin i ndiaidh na glúine 
beidh sibh in bhur ráthaíocht nua don Ghearmáin. 

Dá bhfaigheadh daoine eile spléachadh oraibh, thuigfidís cad é atá déanta le ceithre 
bliana gearra, agus go bhfuil pobal nua anseo ag éirí amach, agus iad suite de nach 
ngéillfidh siad a gceart chun maireachtáil do dhuine ar bith."   

The Irish Times 9 Meán Fómhair, 1937 

 

Foinse 15 

Hitler ag labhairt le cruinniú de Óige Hitler ag Slógadh Nuremberg 1937 

Is maith an rud é, den chéad uair riamh, nach bhfuil an ghrian ag taitneamh inniu, mar ba 
mhaith linn daoine a oiliúint ní le haghaidh solas na gréine amháin, ach le haghaidh 
laethanta stoirmiúla. Bheadh oideachas iomlán ár muintire in aisce murach é an toradh a 
bheadh air náisiún a d'fhéadfadh a cheart a sheasamh, fiú faoi na coinníollacha is 
deacra. Tráth dá raibh tógadh buachaillí idir ocht mbliana déag agus fiche bhur ndála féin 
le haghaidh spraoi amháin. Anois táthar á dtógail do dhiúltú an fhéin, íobairt, agus corp 
sláintiúil, miotalach múinte ag an anró. 

Luaite in Hamilton  T. Burden, The Nuremberg Party Rallies: 1923-39. Pall Mall Press, 
Preas Londan, 1967, lch.143 

 

Ceisteanna agus pointí le plé 

1. Cén fhianaise atá ann in Foinse 15 go raibh fir Lucht Saothair na Gearmáine, ar 
bhealaí áirithe, mar a bheadh saighdiúirí ann? 

2. Pléigh ráiteas Hitler in Foinse 15 d'fhir an Fhronta Shaothair "go bhfuil sibh tar éis 
éirí in bhur n-arm ar son na síochána againn". 

3. I bhFoinse 16, cad é a cheapann tú atá Hitler a mhaíomh nuair a insíonn sé do 
bhaill Óige Hitler "ba mhaith linn daoine a oiliúint ní le haghaidh solas na gréine 
amháin, ach le haghaidh laethanta stoirmiúla"? 

4. Cén fhianaise is féidir leat a aimsiú i bhFoinse 15 nó i bhFoinse 16 go raibh Hitler 
ag ullmhú a lucht féachana d’fhéidearthacht an chogaidh? 

Nóta:                                                                                                                                           

Baineann gearrthóga ó Bhua na Tola  le Foinsí 14 agus 15 faoi seach agus níor mhiste le 

múinteoirí iad a thaispeáint do scoláirí agus na foinsí seo á léamh: 

                                                            

Lucht oibre ar pharáid ag slógadh 1937                                     

http://en.wikipedia.org/wiki/Festliches_Nürnberg, accessed 9/2023 

 

  
https://commons.wikimedia.org/wik

i/File:Bundesarchiv_Bild_183-
C12660,_N%C3%BCnrberg,_Reic

hsparteitag,_RAD-Parade.jpg 

Téama shlógadh 1938: An Ghearmáin Mhór  

I Match, bhain Hitler Anschluss amach nuair a thrasnaigh trúpaí na Gearmáine an 
teorainn gur ghabh siad an Ostair. Céim mhór ab ea é sin i dtreo aisling Hitler 
'Gearmáin Mhór' a bheith ag aontú na nGearmánach ar fad. D'éiligh óráid mhór Hitler 
ar lá deireanach an léirsithe go gcuirfí deireadh le 'cos ar bolg' Na nGearmánach 
Sudeten sa tSeicslóvaic 

 

Foinse 16 

Tá fadhb Sudeten na Gearmáine tar éis cúlú isteach sa chúlra le hoscailt Chomhdháil an 
Pháirtí i Nuremberg.  
Is é an Deutsche Allgemeine Zeitung an t-aon pháipéar chun é a nascadh leis an 
gComhdháil. Tugann sé le fios go bhfuil an páirtí agus ceannairí an Rialtais ag tabhairt 
cuntais ag Nuremberg ar a rinneadh san am atá caite, agus ar a bhfuil fós á dhéanamh:  

"Tá suim ag Reich na Gearmáine i gcinniúint na nGearmánach taobh amuigh dá 
teorainneacha. Is dualgas doshannta dílseachta é an tsuim sin. 

The Irish Times, 6 Meán Fómhair, 1938 

Ceisteanna agus pointí le plé 

1. Mínigh cad é atá i gceist ag an scríbhneoir le "fadhb Sudeten na Gearmáine". 
2. Cad é de réir cosúlachta dearcadh an Deutsche Allgemeine Zeitung i leith fhadhb 

Sudeten na Gearmáine? Mínigh do fhreagra.  

 

Foinse 17 

 

Rinne an Seansailéir Hitler a chéad tagairt phoiblí shoiléir do Ghearmánaigh an Sudeten 
nuair a labhair sé ag paráid de 120,000 Naitsí faoi éide in airéine Luitpold (a dhear sé 
féin) ag Nuremberg inniu. 

"Feicim romham", a dúirt sé, "Gearmáin atá sona sásta ina haontacht. Tá Gearmánaigh 
eile ann a bhfuil an sonas sin á shéanadh orthu faoi láthair. Coscraíonn ar gcroí le trua 
dóibh, díreach mar is eol dúinn go bhfuil a gcroí linne ag an uair seo." 

"Tá mothú oibleagáidí frithpháirteacha againn go léir," a dúirt an Führer. 

Chuir Herr Hitler fáilte ar leith roimh dhíormaí na hOstaire, a bhí ag glacadh páirte go 
hoifigiúil sa slógadh den chéad uair. 

The Irish Times 12 Meán Fómhair, 1938 

 

Ceisteanna agus pointí le plé 

1. Cén fáth a raibh níos mó cúise ag Hitler a bheith sásta ná mar a bhí sna blianta 
roimhe sin nuair a labhair sé faoi "Ghearmáin atá sona sásta ina haontacht"? 

2. Agus é ag tagairt do "Ghearmánaigh eile a bhfuil an sonas sin á shéanadh orthu 
faoi láthair", an bhfuil Hitler ag iarraidh 'croí' (mothúcháin) na ndaoine nó 'ceann' 
(intleacht) na ndaoine a mhealladh? Mínigh do fhreagra. 

3. Mínigh cén fáth ar chuir Hitler "fáilte ar leith roimh dhíormaí na hOstaire". 

 

Hitler agus na Naitsithe mór le rá eile, Nuremberg, 6 Meán Fómhair, 1938 

 

 

http://commons.wikimedia.org/wiki/File:Bundesarchiv_Bild_121- 
0048,_Nürnberg,_Reichsparteitag,_Eröffnung.jpg, accessed  9/2023 

Fórsaí na Naitsithe ar Paráid ag Nuremberg, 10 Meán Fómhair, 1938 

 

http://de.wikipedia.org/wiki/Reichsparteitag, accessed 9/2023 

 

Iarscríbhinn 

I Mí Mheán Fómhair 1938,  d'fhoilsigh an Evening Standard cartún leis an gcartúnaí 
aitheanta, David Low, leis an gceannteideal, " Nightmare Waiting List". Níor mhiste do 
mhúinteoirí féachaint ar an gcartún leis na scoláirí agus na ceisteanna thíos a phlé.  

https://archive.cartoons.ac.uk/GetMultimedia.ashx?db=Catalog&type=default&fname=LSE

2559.jpg 

Is féidir an cartún agus cinn eile atá mar an gcéanna a fheiceáil freisin ag: 

https://www.historyhit.com/culture/anti-nazi-david-low-cartoons/



 

56 

 

 

www.oide.ie 

Ceisteanna agus pointí le plé  
 

1. Cén nasc/naisc is féidir leat a dhéanamh idir an cartún seo agus na 
saincheisteanna a luaitear i bhFoinsí 16 agus 17? 

2. Cén ghéarchéim dá dtagraítear sa chartún a ba chúis go díreach le briseadh 
amach an Dara Cogadh Domhanda i Meán Fómhair 1939? 

Cleachtadh scileanna criticiúla  
 

Staidéar bunaithe ar dhoiciméid 

 
Scileanna criticiúla a fhorbairt 

  
Ceist bunaithe ar dhoiciméid  

 
Deirtear i siollabas Stair na hArdteistiméireachta gurb é an staidéar atá bunaithe ar 
cháipéisí "an príomh-mhodh chun scileanna [scoláirí] a fhorbairt agus iad ag obair le 
fianaise". (lch.5) 

Deirtear sa siollabas chomh maith go ndéanfaidh an cheist atá bunaithe ar cháipéisí 
"tástáil ar chumas na n-iarrthóirí corpas áirithe fianaise a cheistiú, a chomhghaolú agus a 
mheas" (lch.15) 
Réasúnaíocht le haghaidh sortálacha cártaí 

I sórtáil chártaí, déantar cártaí le téacs (focail aonair, frásaí, abairtí) a ghrúpáil nó a rangú 
de réir critéir ar leith. Tá cineálacha cártaí go maith chun cabhrú le scoláirí naisc a 
dhéanamh agus breithiúnais a dhéanamh. Agus an téacs ar chártaí, is féidir leis na 
scoláirí iad a bhogadh timpeall, iad a ghrúpáil agus, nuair is gá, athrú comhairle a 
dhéanamh. Cuireann an cur chuige sin plé agus foghlaim chomhoibríoch chun cinn. 
Is é an aidhm atá le cleachtadh na scileanna criticiúla ar na leathanaigh a leanann an 
cineál scileanna criticiúla a léiriú a dearadh chun an staidéar doiciméadbhunaithe a 
fhorbairt ar bhealach praiticiúil agus gníomhach. Go bunúsach, is é cuspóir an 
chleachtaidh scoláirí a spreagadh SMAOINEAMH trí bhlúiríní fianaise a phlé agus 
breithiúnais a dhéanamh ar a dtábhacht trí chinneadh a dhéanamh cé acu a thacaíonn 
siad leis an rún áirithe nó a chuireann siad ina choinne. Tá an ghné IMEARTHA 
tábhachtach agus ba chóir go mbeadh an cleachtadh tarraingteach do scoláirí. Níl sé i 
gceist freagraí a fháil atá 'ceart' nó 'mícheart': tá cuid mhaith de luach an chleachtaidh sa 
phróiseas féin. É sin ráite, ba cheart go mbeifí in ann teacht ar chomhdhearcadh i 
bhformhór na gcásanna agus míthuiscintí a shoiléiriú – nuair a thagann siad sin chun 
cinn – sa phróiseas. 

I bhforbairt na litearthachta, is féidir le cuir chuige den sórt sin ról lárnach a imirt agus 
scoláirí ag obair le chéile i gceann léitheoireacht agus plé cuspóireach ar théacs agus 
déantar rannpháirtithe gníomhacha díobh sa phróiseas foghlama. 
 
Cad é atá i gceist le cleachtadh na scileanna criticiúla  
 
Tugtar bileog A4 do gach grúpa 4-5 scoláirí leis an rún ag barr an leathanaigh agus dhá 
cholún faoin teideal: Aontaíonn agus easaontaíonn. Tugtar clúdach litreach do gach 
grúpa ina bhfuil 8 sliocht ghearra faisnéise – gach ceann acu ar a stiall bheag páipéir nó 
cairtchláir féin – agus is é an tasc an colún cuí a phlé lena chéile chun gach sliocht a chur 
in áit. Nuair a bhíonn a chonclúidí socraithe ag gach grúpa, pléitear toradh an 
chleachtaidh i suíomh grúpa iomlán. 
 
Rún: Léirigh Slógaí Nuremberg go raibh tóir ag gnáthmhuintir na Gearmáine ar 
Hitler. 
 
Cuir gach ceann de na sleachta foinse sa cholún cuí, ag brath ar cé acu a cheapann tú 
go n-aontaíonn nó nach n-aontaíonn siad leis an rún thuas. Mura féidir leis an ngrúpa 
aontú ar cé acu a aontaíonn nó nach n-aontaíonn sliocht áirithe leis an rún, cuir é ar 
feadh na líne roinnte sa lár agus fan go gcloisfidh tú cad é atá le rá ag grúpaí eile faoin 
sliocht.  

Aontaíonn Ní aontaíonn 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

  



 

59 

 

 

www.oide.ie 

Foinse A 
 

Ní bhíonn réamhchlaontaí frith-
Sheimíteacha ag gnáthshaoránaigh 
Nuremberg agus ní miste leo dul chuig 
siopaí na nGiúdach ach tá méadú ollmhór 
tar éis teacht ar an imeaglú sa chathair, a 
bhí suntasach cheana féin roimh an 
slógadh. 
 
 

Foinse E 
 
Ag 3.45 i.n. tháinig Adolf Hitler ina eitleán, 
agus rinne sé a theacht isteach buacach 
sa chathair. Bhí baill dá gharda cosanta 
dubh... ar dhá thaobh na sráide ... a raibh 
na mílte fear, bean agus páiste ag plódú 
isteach ar na cosáin taobh thiar díobh. 

Foinse B 
 

Shiúil Hitler síos na céimeanna tríd an 
ngrúpa a bhí ag fanacht air agus go mall 
mháirseáil mórshiúl a raibh sé féin ina 
cheann ar fud anonn an pháirc go dtí an t-
ardán. Bhí ceol na mbannaí móra a bhí á 
chomóradh isteach báite i gceart ag na 
gártha fáilte. 
 
 

Foinse F 
 
In ainneoin go raibh báisteach ag titim, bhí 
slua ollmhór ar dhá thaobh an bhóthair ar 
fad ar feadh an bhealaigh go dtí an 
foirgneamh ina raibh Herr Hitler ag 
labhairt, agus, mar is gnách, tugadh 
bualadh bos ollmhór dó. Tá na mílte duine 
fós ag plódú isteach i Nuremberg 

Foinse C 
 

De réir mar a shíothlaigh na gártha ón 
halla i ndiaidh an "Sieg Heil" ar chuir 
[Hitler] críoch leis, d'éirigh gach fear agus 
bean de chuid an lucht féachana an óstáin 
ina seasamh agus a ngéaga in airde acu a 
dhéanamh chúirtéis na Naitsithe. 
 
 

Foinse G 
 

Is é an tábhacht Shlógadh Nuremberg don 
domhan lasmuigh gurb iad muintir na 
Gearmáine atá bailithe le chéile ann, agus 
díocas orthu glacadh leis mar Fhocal Dé 
cibé cad é a thagann as béal an Führer. 
Tá an freasúra scriosta. 

Foinse D 
 

Glanfaimid amach as ár mbráithreachas 
Sóisialach Náisiúnta na daoine go léir 
nach dtugann ach béalghrá don chúis, iad 
siúd go léir nach bhfuil dírithe go hiomlán 
ar an smaoineamh Sóisialach Náisiúnta. 
(Hitler, slógadh 1934) 
 
 
 

Foinse H 
 

Ag gach sos d’ardaigh scairteadh domhain 
an tslua ollmhóir faoi na réaltaí agus 
b’urchóideach an cúlra a cruthaíodh leis 
an mbúir "Sieg Heil! Sieg Heil!". An té seo 
a bhí seal ina ghríosóir i hallaí beorach 
München, bhí an domhan ar fad, faoi 
dheireadh, mar lucht féachana aige. 

Foinse E 

The Irish Times 

7 Meán Fómhair, 1937 

 

 

Foinse A 

The New York Times 

5 Meán Fómhair, 1933 

Foinse F 

The Irish Times 

2 Meán Fómhair, 1933 

 

 

Foinse B 

The New York Times 

12 Meán Fómhair, 1936 

Foinse G 

The Daily Telegraph 

5 Meán Fómhair, 1938 

 

 

Foinse C 

The New York Times 

15 Meán Fómhair, 1937 

Foinse H 

Alan Bullock 

A Study in Tyranny 

 

 

Foinse D 

Adolf Hitler 

(mar a tuairiscíodh i) The New York Times 
6 Meán Fómhair, 1934 

Tuairimí staraithe faoi Shlógaí Nuremberg 

Foinse Thánaisteach A 

Nuair a socraíodh go reáchtálfaí slógaí an pháirtí i Nuremberg, chuir na Naitsithe tús le 
feachtas mórscála chun an chathair a phoibliú ar fud na Gearmáine. Bhí grianghraif 
d'fhoirgnimh cháiliúla Nuremberg le feiceáil ag na mílte i ngach nuachtán agus i ngach iris 
Ghearmánach. Baineadh leas as gach gné den chathair chun téama nua na Naitsithe a 
chur i láthair, comhtháthú an ama atá caite agus an lae inniu mar a fheictear sna slógaí 
nua-aimseartha á reáchtáil i suíomhanna stairiúla na 'Sean-Ghearmáine'. Chuir stair na 
Gearmáine féin ardán iontach ar fáil do na Naitsithe; is air sin, le linn na gcúig bliana 
déag amach romhainn, a tharlódh na taispeántais is uafásaí agus is diabhlaí a bhfaca an 
domhan riamh. 

Hamilton T. Burden, The Nuremberg Party Rallies: 1923-1939. Pall Mall Press (Londain), 
1967, lch.9 

Foinse Thánaisteach B 

Is dócha go bhfanfaidh slógaí Nuremberg ar cheann de na caibidlí is dochreidte i stair an 
fhichiú haois. Is sampla scanrúil iad de chumhacht uamhnach teicnící bolscaireachta 
nua-aimseartha. Iasachtaí ó chultais phágánacha, deasghnátha séipéal agus amharclann 
Wagnerach, agus bealaí eile chun teacht ar na smaointe agus ar aislingí na n-ollsluaite, 
thug an stát absalóideach chun foirfeachta, i Nuremberg, a chumas an lámh in uachtar a 
fháil ar intinn an duine. 

Hamilton T. Burden, The Nuremberg Party Rallies: 1923-1939. Pall Mall Press 
(Londain), 1967, lch.166. 

Foinse Thánaisteach C 

  ... Níor léiriú ar mheigleamáine ailtireachta amháin a bhí in áiteanna ceiliúrtha 
séadchomharthaí an tSóisialachais Náisiúnta. Rud i bhfad níos tábhachtaí, sholáthair 
siad creat a struchtúradh go cúramach ina bhféadfaí braistint an 'phobail' a chruthú, agus 
ina bhféadfaí meicníocht an oll-inmheabhraithe a oibriú. D'fhéadfadh an Zepplinfield i 
Nuremberg mar shampla beagnach ceathrú milliún duine a choinneáil. Ag ceann amháin 
bhí tógáil ollmhór agus an-ard d’ardáin thart ar cheithre chéad méadar ar fhad, agus 
colún cloiche bán ar a mullach. Bhí dhá cholún chloiche eile ar dhá thaobh na príomh-
mhíre sin a raibh 'lasracha síoraí' á ndó orthu. Chruthaigh foraois de bhratacha agus de 
mheirgí svaistice ar na trí rampar seo cúlra iontach don chainteoir ar an bpríomhardán ... 

… dearadh an timpeallacht ailtireachta chun aird na rannpháirtithe a dhíriú ar lárphointe 
sheastán Führer. Ar an gcolún ollmhór seo, a cuireadh beagán os comhair an 
phríomhardáin, sheas Hitler ina aonar - os cionn na sluaite – ar nós ardsagairt ar bhalla 

teampaill. Seachadadh a 'theachtaireacht' – focal an Führer – ón bpointe stáitse sin agus 
chualathas é ar fud na páirce, a bhuíochas sin do chóras callairí a bhí ullmhaithe go 
cúramach agus a cuireadh timpeall ar thailte na paráide. 

Simon Taylor, Prelude to Genocide: Nazi Ideology and the Struggle for Power. Gerald 
Duckworth & Co. Ltd., 1985, lgh.184-185.    

Foinse Thánaisteach D 

Blianta fada agus an Ghearmáin Naitsíoch mar chuid den stair anois, an mhuintir a bhí 
sean go leor cuimhneamh cad é mar a bhí sé maireachtáil i dTríú Reich Hitler 
mheabhraigh siad i gcónaí go raibh siad corraithe go mothúchánach le taispeántais 
phoiblí na gluaiseachta agus leis an bhfórsa dinimiciúil a chuir iallach ar dhaoine 
rannpháirtíocht chomhroinnte de chineál éigin a léiriú. … 

Fiú sa lá atá inniu ann agus muid ag féachaint ar Bhua na Tola le Leni Riefenstahl, is 
féidir linn blaiseadh a fháil fós ar tharraingt na mothúchán dian a bhog an slua go raibh 
siad ag cur tharstu go fiáin ar mhéid a ndíograise agus gur mealladh iad chun adhradh 
comhchoiteann, beagnach reiligiúnach, a thabhairt d’fhear a bhí i ndiaidh teacht chun an 
Ghearmáin a fhuascailt.  

Bhí aithne ag Hitler ar na Gearmánaigh. Ba é an bealach is sábháilte isteach ina gcroí a 
smaointeoireacht reiligiúnach agus rómánsúil a mhealladh. Ní raibh aon pholaiteoir sa 
Ghearmáin, roimhe ná ó shin, in ann ceangail mhothúchánacha phearsanta den sórt sin 
a thógáil le daoine. 

Klaus P. Fischer, Nazi Germany: A New History. Constable agus Cuideachta Teo., 1995, 
lch.341 

    

Foinse Thánaisteach E 

Bhí éalú ó réaltachtaí an ama i láthair le feiceáil san atmaisféar foriomlán ag Nuremberg. 

... Rinneadh ollseó a cheapadh go córasach - go minic trí theicneolaíocht nua-
aimseartha, mar a bhí san úsáid a bhain Speer as 130 solas cuardaigh chun 'ardeaglais 
an tsolais' a chruthú a bheadh infheicthe ag airde os cionn 20,000 troigh i spéir na 
hoíche. An rud is suntasaí faoi láithreacha Nuremberg, ní hamháin a méid ollmhór ach 
géire na bhfoirmeacha ailtireachta. Rinneadh an méid sin d'aon ghnó, toisc gurb iad na 
sluaite máirseála, gona n-éide agus a meirgí a bhí le barr maise - an dlaoi mhullaigh - a 
chur ar an radharc. 

Peter Labanyi, Images of Fascism: Visualization and Aestheticism in the Third Reich, i 
Michael Laffan (eag.) The Burden of German History. Methuen Londain Teo., 1988. 
Lgh.151-177, lch.169 

Foinse Thánaisteach F 

Ba é ceiliúradh mór an pháirtí ag Nuremberg in 1934 thar aon rud eile an gléas chun 
cultas Führer a chur trasna. Ba é an Führer, ar ndóigh, bun agus barr na n-imeachtaí ag 
slógaí roimhe sin. Ach anois sheas sé go hard os cionn an Pháirtí, a tháinig chun ómós a 
thabhairt dó ... Ar orduithe sainráite Hitler, agus ag obair de réir teidil, 'Bua na Tola', a bhí 
sé féin i ndiaidh a cheapadh, coimisiúnaíodh an stiúrthóir scannán óg cumasach Leni 
Riefenstahl, nár thug a lústar ar an Führer riamh uirthi iarratas a dhéanamh ar 
bhallraíocht an Pháirtí Naitsíoch, chun scannánú a dhéanamh ar shlógadh Pháirtí an 
Reich. Ó thús go deireadh, dhírigh a scannán chomh heisiach ar Hitler, go raibh fiú na 
palaidíní is gaire dó go hiomlán ina scáth, ionas nach raibh iontu ach míreanna breise 
scannáin ... ... Ba léir nach clár faisnéise ar shlógadh Pháirtí an Reich a bhí le feiceáil acu 
siúd a chonaic an scannán, ach réamhléiriú scannáin ar chultas an Führer. 

Ian Kershaw, The ‘Hitler Myth’: Image and Reality in the Third Reich. Preas Ollscoil 
Oxford, 1987, lgh.69-70. 

Foinse Thánaisteach G 

In 1938, ag fibín comhchoiteann mistiúil Shlógadh Pháirtí Nuremberg, ba chosúil le fíor-
íoladhradh cultas na pearsan. Rinne Robert Ley cur síos air mar an t-aon duine nach 
ndearna botún riamh; Ghair Hans Frank uaigneach air, cosúil le gach rud láidir ar 
domhan, cosúil le Dia féin; agus dhearbhaigh SS Gruppenführer Schulz ó Pomerania gur 
mhó é ná Íosa Críost féin, toisc go raibh dhá dheisceabail déag mhídhílse ag an dara 
duine, ach gur sheas an Führer ag ceann náisiúin seachtó milliún agus iad faoi mhionn 
dílseachta.  

Joachim C. Fest, The Face of the Third Reich. Weidenfeld & Nicolson, 1970, lgh.48-49. 

 

Foinse Thánaisteach H 

Ba é fírinne an scéil go ndearna Hitler teicníc ionramhála intinne agus rialaithe intinne de 
na healaíona drámatúla. Trí chomhtháthú leis an ollslua, mhothaigh an duine aonair go 
raibh a fhéiniúlacht bainte amach aige. I slógaí an pháirtí d'achtaigh muintir na 
Gearmáine go siombalach a dtoilteanas go n-úsáidfeadh Hitler iad, de réir a thola ... 
micreacosma de dhomhan idéalach Hitler a bhí sna slógaí: daoine a laghdaíodh ina n-
uathoibreáin gan tuiscint faoi smacht ní ag an stát, ná fiú ag an bpáirtí ach aige féin go 

pearsanta - agus bheadh siad amhlaidh go bás. Riamh roimhe sin ní raibh sampla níos 
soiléire den aeistéitic in úsáid chun an daoirse agus an bás gaisce a chur chun cinn.  

Frederic Spotts, Hitler and the Power of Aesthetics.. Hutchinson Londain, 2002, lch.69 

Na staraithe a cheistiú 

 

Dhírigh ár bhfiosrúchán ar an gceist 

Cén fáth a raibh an oiread sin pleanála agus ullmhúcháin taobh thiar d’eagrúchán 
Shlógaí bliantúla Nuremberg? 

Agus an cheist seo á cíoradh againn, dhírigh muid ar na sé slógaí ó 1933 go 1938. 

1.(a) Cé na staraithe a luann sonraí faoi na hullmhúcháin agus na socruithe teicniúla do 
na slógaí? 

    (b) Cad iad na sonraí a thugtar? 

2. (a) Cé acu de na staraithe a dhíríonn ar thionchar síceolaíoch agus/nó mothúchánach 
na n-imeachtaí a tharla ag na slógaí? 

    (b) Cad iad na príomhphointí a dhéantar faoi thionchar síceolaíoch agus / nó 
mothúchánach na slógaí? 

3.Cuir le chéile liosta de na gníomhaíochtaí éagsúla a tharla ag na slógaí mar a luaitear i 
bhFoinsí Tánaisteacha A-H. 

4.I bhFoinsí Tánaisteacha F agus G luaitear, faoi seach, "cultas an Führer" agus "cultas 
na pearsan". 

(a) Mínigh cad é is brí leis na téarmaí sin i gcomhthéacs Shlógaí Nuremberg. 

(b) Cad iad na modhanna a luaitear sa dá shliocht leis an cultas sin a chur chun cinn? 

(c) An gcuireann aon cheann de na sleachta eile lenár dtuiscint ar an gcaoi ar cuireadh 
an cultas sin chun cinn ag na slógaí? 

5.(a) Cé acu de na staraithe a leagann béim ar an deabhóid phearsanta do Hitler a bhí le 
feiceáil ag na slógaí? 

(b) Cén staraí a luann freisin na contúirtí intuigthe a bhaineann leis an deabhóid 
phearsanta sin? 

Ní raibh aon rún ag Hitler a chuaigh níos faide ná a láithreacht dhíreach. Na daoine a raibh a 

ndílseacht agus a meas faighte aige, ní fís a lean siadsan riamh, ach fórsa go díreach. Ag 

amharc siar anois, ba chosúil a shaol le nochtadh seasta fuinneamh ollmhór. Bhí a éifeachtaí 

ollmhór; bhí an sceimhle a scaip sé ollmhór; ach nuair a bhí sé thart ní raibh mórán fágtha ag an 

gcuimhne le greim a choinneáil air.  

Joachim C. Fest, Hitler. Penguin Books, 2002. (Foilsíodh den chéad uair é sa Ghearmáin, 1973. 

An chéad aistriúchán Béarla, 1974. Penguin a d'fhoilsigh an chéad uair, 1977). Lch.76 

Do chonclúidí maidir leis an bhfiosrúchán  
 

 
 
D'fhéach ár bhfiosrúchán ar an bpleanáil chúramach a bhí taobh thiar de Shlógaí 

Nuremberg agus, freisin, cén fáth ar pleanáladh na slógaí chomh cúramach sin. 

Bunaithe ar an bhfianaise ar tháinig tú uirthi le linn an fhiosrúcháin, cuir le chéile  
 

(a) liosta de thrí nó ceithre bhealach inar pleanáladh na slógaí go cúramach 

(b) liosta de thrí nó ceithre chúis ar pleanáladh na slógaí chomh cúramach sin  

 

Déan do chás i dtuairisc scríofa, ag díriú paragraf amháin ar gach ceann de na cúiseanna 
a aithníodh. In alt deiridh, tabhair do bhreithiúnas – bunaithe ar an bhfianaise a ndearna 
tú staidéar uirthi – maidir leis an gceist: Cén fáth a raibh an oiread sin pleanála agus 
ullmhúcháin taobh thiar d’eagrúchán Shlógaí Nuremberg? 

NÓ  

Anois ó d’fhéach muid ar réimse leathan fianaise ar Slógaí Nuremberg a tharla idir 1933 
agus 1938 

 Cad iad na TRÍ phointe is tábhachtaí, dar leat, faoin ullmhúchán cúramach a bhí 
taobh thiar de Shlógaí Nuremberg? 

 

 Cad iad na TRÍ chúis is tábhachtaí, dar leat, ar eagraíodh Slógaí Nuremberg ar 
bhonn chomh cúramach sin? 
 

 Ar gach ceann de na cúiseanna a thugann tú, ní mór duit tacú le do chúis le 
fianaise ó na príomhfhoinsí (ar nós tuairiscí nuachtáin, gearrthóga scannáin, 
sleachta dialainne) nó ó fhoinsí tánaisteacha (ar nós sleachta as scríbhinní 
staraithe) a ndearna muid staidéar orthu.  

